
Amarakosha Thesaurus Chapter 3

તૃતીયં સામાન્યકાણ્ડમ્

। અથ વિશેષ્યનિઘ્નવર્ગઃ ।
(૩.૦.૧) વિશેષ્ય નિઘ્નૈઃ સંકીર્ણૈર્નાનાઽર્થૈરવ્યયૈરપિ
(૩.૦.૨) લિઙ્ગાઽઽદિ  સંગ્રહૈર્વર્ગાઃ સામાન્યે વર્ગસંશ્રયાઃ

પરિભાષા ।

(૩.૦.૩) સ્ત્રીદારાઽઽદ્યૈર્યદ્ વિશેષ્યં યાદૃશૈઃ પ્રસ્તુતં પદૈઃ
(૩.૦.૪) ગુણદ્રવ્યક્રિયાશબ્દાસ્તથા સ્યુસ્તસ્ય ભેદકાઃ
(૩.૧.૫) વિશેષ્યનિઘ્નવર્ગઃ
(૩.૧.૬) ક્ષેમઙ્કરોઽરિષ્ટતાતિશ્શિવતાતિશ્શિવઙ્કરઃ
(૩.૧.૭) સુકૃતી પુણ્યવાન્ ધન્યો મહેચ્છસ્તુ મહાશયઃ
(૩.૧.૮) હૃદયાલુઃ સુહૃદયો મહોત્સાહો મહોદ્યમઃ
(૩.૧.૯) પ્રવીણે નિપુણાઽભિજ્ઞવિજ્ઞનિષ્ણાતશિક્ષિતાઃ
(૩.૧.૧૦) વૈજ્ઞાનિકઃ કૃતમુખઃ કૃતી કુશલ ઇત્યપિ
(૩.૧.૧૧) પૂજ્યઃ પ્રતીક્ષ્યઃ સાંશયિકઃ સંશયાપન્નમાનસઃ
(૩.૧.૧૨) દક્ષિણીયો દક્ષિણાર્હસ્તત્ર દક્ષિણ્ય ઇત્યપિ
(૩.૧.૧૩) સ્યુર્વદાન્યસ્થૂલલક્ષ્યદાનશૌણ્ડા બહુપ્રદે
(૩.૧.૧૪) જૈવાતૃકઃ સ્યાદાયુષ્માનન્તર્વાણિસ્તુ શાસ્ત્રવિત્
(૩.૧.૧૫) પરીક્ષકઃ કારણિકો વરદસ્તુ સમર્દ્ધકઃ
(૩.૧.૧૬) હર્ષમાણો વિકુર્વાણઃ પ્રમના હૃષ્ટમાનસઃ
(૩.૧.૧૭) દુર્મના વિમના અન્તર્મનાઃ સ્યાદુત્ક ઉન્મનાઃ
(૩.૧.૧૮) દક્ષિણે સરલોદારૌ સુકલો દાતૃભોક્તરિ
(૩.૧.૧૯) તત્પરે પ્રસિતાઽઽસક્તાવિષ્ટાર્થોદ્યુક્ત ઉત્સુકઃ

(૩.૧.૨૦) પ્રતીતે પ્રથિતખ્યાતવિત્ત વિજ્ઞાતવિશ્રુતાઃ
(૩.૧.૨૧) ગુણૈઃ પ્રતીતે તુ કૃતલક્ષણાઽઽહતલક્ષણૌ
(૩.૧.૨૨) ઇભ્ય આઢ્યો ધની સ્વામી ત્વીશ્વરઃ પતિરીશિતા
(૩.૧.૨૩) અધિભૂર્નાયકો નેતા પ્રભુઃ પરિવૃઢોઽધિપઃ
(૩.૧.૨૪) અધિકર્ધિઃ   સમૃદ્ધઃ સ્યાત્ કુટુમ્બવ્યાપૃતસ્તુ યઃ
(૩.૧.૨૫) સ્યાદભ્યાગારિકસ્તસ્મિન્નુપાધિશ્ચ પુમાનયમ્
(૩.૧.૨૬) વરાઙ્ગરૂપોપેતો  યસ્સિંહસંહનનો હિ સઃ
(૩.૧.૨૭) નિર્વાર્યઃ કાર્યકર્તા યઃ સમ્પન્નઃ સત્વસમ્પદા
(૩.૧.૨૮) અવાચિ મૂકોઽથ મનોજવસઃ પિતૃસંનિભઃ
(૩.૧.૨૯) સત્કૃત્યાઽલઙ્કૃતાં કન્યાં યો દદાતિ સ કૂકુદઃ
(૩.૧.૩૦) લક્ષ્મીવાન્ લક્ષ્મણઃ શ્રીલઃ શ્રીમાન્ સ્નિગ્ધસ્તુ વત્સલઃ
(૩.૧.૩૧) સ્યાદ્ દયાલુઃ કારુણિકઃ કૃપાલુઃ સૂરતસ્સમાઃ
(૩.૧.૩૨) સ્વતન્ત્રોઽપાવૃતઃ સ્વૈરી સ્વચ્છન્દો નિરવગ્રહઃ
(૩.૧.૩૩) પરતન્ત્રઃ પરાધીનઃ પરવાન્ નાથવાનપિ
(૩.૧.૩૪) અધીનો નિઘ્ન આયત્તોઽસ્વચ્છન્દો ગૃહ્યકોઽપ્યસૌ
(૩.૧.૩૫) ખલપૂઃ સ્યાદ્ બહુકરો દીર્ઘસૂત્રશ્ચિરક્રિયઃ
(૩.૧.૩૬) જાલ્મોઽસમીક્ષ્યકારી સ્યાત્ કુણ્ઠો મન્દઃ ક્રિયાસુ યઃ
(૩.૧.૩૭) કર્મક્ષમોઽલઙ્કર્માણઃ ક્રિયાવાન્ કર્મસૂદ્યતઃ
(૩.૧.૩૮) સ કાર્મઃ કર્મશીલો યઃ કર્મશૂરસ્તુ કર્મઠઃ
(૩.૧.૩૯) ભરણ્યભુક્ કર્મકરઃ કર્મકારસ્તુ તત્ ક્રિયઃ
(૩.૧.૪૦) અપસ્નાતો મૃતસ્નાત આમિષશી તુ શૌષ્કુલઃ
(૩.૧.૪૧) બુભુક્ષિતઃ સ્યાત્ ક્ષુધિતો જિઘત્સુરશનાયિતઃ
(૩.૧.૪૨) પરાન્નઃ પરપિણ્ડાદો ભક્ષકો ઘસ્મરોઽદ્ભરઃ
(૩.૧.૪૩) આદ્યૂનઃ સ્યાદૌદરિકો વિજિગીષાવિવર્જિતે 
(૩.૧.૪૪) ઉભૌ ત્વાત્મમ્ભરિઃ કુક્ષિમ્ભરિઃ  સ્વોદરપૂરકે
(૩.૧.૪૫) સર્વાન્નીનસ્તુ સર્વાન્નભોજી ગૃધ્નુસ્તુ ગર્ધનઃ
(૩.૧.૪૬) લુબ્ધોઽભિલાપુકસ્તૃષ્ણક્ સમૌ લોલુપલોલુભૌ
(૩.૧.૪૭) સોન્માદસ્તૂન્મદિષ્ણુઃ સ્યાદવિનીતઃ સમુદ્ધતઃ
(૩.૧.૪૮) મત્તે શૌણ્ડોત્કટક્ષીબાઃ કામુકે કમિતાઽનુકઃ
(૩.૧.૪૯) કમ્રઃ કામયિતાઽભીકઃ કમનઃ કામનોઽભિકઃ
(૩.૧.૫૦) વિધેયો વિનયગ્રાહી વચનેસ્થિત આશ્રવઃ
(૩.૧.૫૧) વશ્યઃ પ્રણેયો નિભૃતવિનીતપ્રશ્રિતાઃ સમાઃ

(૩.૧.૫૨) ધૃષ્ટે ધૃષ્ણગ્ વિયાતશ્ચ પ્રગલ્ભઃ પ્રતિભાન્વિતે
(૩.૧.૫૩) સ્યાદધૃષ્ટે તુ શાલીનો વિલક્ષો વિસ્મયાન્વિતે
(૩.૧.૫૪) અધીરે કાતરસ્ત્રસ્તે ભીરુભીરુકભીલુકાઃ
(૩.૧.૫૫) આશંસુરાશંસિતરિ ગૃહયાલુર્ગ્રહીતરિ
(૩.૧.૫૬) શ્રદ્ધાલુઃ શ્રદ્ધયા યુક્તે પતયાલુસ્તુ પાતુકે
(૩.૧.૫૭) લજ્જાશીલેઽપત્રપિષ્ણુર્વન્દારુરભિવાદકે
(૩.૧.૫૮) શરારુર્ઘાતુકો હિંસ્રઃ   સ્યાદ્ વર્દ્ધિષ્ણુસ્તુ   વર્દ્ધનઃ
(૩.૧.૫૯) ઉત્પતિષ્ણુસ્તૂત્પતિતાઽલઙ્કરિષ્ણુસ્તુ મણ્ડનઃ
(૩.૧.૬૦) ભૂષ્ણુર્શ્વવિષ્ણુર્ભવિતા વર્તિષ્ણુર્વર્તનઃ   સમૌ
(૩.૧.૬૧) નિરાકરિષ્ણુઃ ક્ષિપ્નુઃ સ્યાત્ સાન્દ્રસ્નિગ્ધસ્તુ મેદુરઃ
(૩.૧.૬૨) જ્ઞાતા તુ વિદુરો વિન્દુર્વિકાસી   તુ વિકસ્વરઃ
(૩.૧.૬૩) વિસૃત્વરો વિસૃમરઃ પ્રસારી ચ વિસારિણિ
(૩.૧.૬૪) સહિષ્ણુઃ સહનઃ ક્ષન્તા તિતિક્ષુઃ ક્ષમિતા ક્ષમી
(૩.૧.૬૫) ક્રોધનોઽમર્ષણઃ કોપી ચણ્ડસ્ત્વત્યન્તકોપનઃ
(૩.૧.૬૬) જાગરૂકો જાગરિતા ઘૂર્ણિતઃ   પ્રચલાયિતઃ
(૩.૧.૬૭) સ્વપ્નક્ શયાલુર્નિદ્રાલુર્નિદ્રાણશયિતૌ     સમૌ
(૩.૧.૬૮) પરાઙ્મુખઃ પરાચીનઃ સ્યાદવાઙ્પ્યધોમુખઃ
(૩.૧.૬૯) દેવાનઞ્ચતિ દેવદ્ર્યઙ્ વિશ્વદ્ર્યઙ્ વિશ્વગઞ્ચતિ
(૩.૧.૭૦) યસ્સહાઞ્ચતિ સધ્ર્યઙ્ સ સ તિર્યઙ્ યસ્તિરોઽઞ્ચતિ
(૩.૧.૭૧) વદો વદાવદો વક્તા વાગીશો વાક્પતિસ્સમૌ
(૩.૧.૭૨) વાચોયુક્તિપટુર્વાગ્મી વાવદૂકોઽતિવક્તરિ
(૩.૧.૭૩) સ્યાજ્ જલ્પાકસ્તુ વાચાલો વાચાટો બહુગર્હ્યવાક્
(૩.૧.૭૪) દુર્મુખે મુખરાઽબદ્ધમુખૌ શક્લઃ પ્રિયમ્વદે
(૩.૧.૭૫) લોહલઃ સ્યાદસ્ફુટવાગ્ ગર્હ્યવાદી તુ કદ્વદઃ
(૩.૧.૭૬) સમૌ કુવાદકુચરૌ સ્યાદસૌમ્યસ્વરોઽસ્વરઃ
(૩.૧.૭૭) રવણઃ શબ્દનો નાન્દીવાદી નાન્દીકરઃ સમૌ
(૩.૧.૭૮) જડોઽજ્ઞ એડમૂકસ્તુ વક્તું શ્રોતુમશિક્ષિતે
(૩.૧.૭૯) તૂષ્ણીંશીલસ્તુ  તૂષ્ણીકો નગ્નોઽવાસા દિગમ્બરે
(૩.૧.૮૦) નિષ્કાસિતોઽવકૃષ્ટઃ સ્યાદપધ્વસ્તસ્તુ ધિક્કૃતઃ
(૩.૧.૮૧) આત્તગર્વોઽભિભૂતઃ સ્યાદ્ દાપિતઃ સાધિતઃ સમૌ
(૩.૧.૮૨) પ્રત્યાદિષ્ટો નિરસ્તઃ સ્યાત્ પ્રત્યાખ્યાતો નિરાકૃતઃ
(૩.૧.૮૩) નિકૃતઃ સ્યાદ્ વિપ્રકૃતો વિપ્રલબ્ધસ્તુ વઞ્ચિતઃ

(૩.૧.૮૪) મનોહતઃ પ્રતિહતઃ પ્રતિબદ્ધો હતશ્ચ સઃ
(૩.૧.૮૫) અધિક્ષિપ્તઃ પ્રતિક્ષિપ્તો બદ્ધે કીલિતસંયતૌ
(૩.૧.૮૬) આપન્ન આપત્પ્રાપ્તઃ સ્યાત્ કાન્દિશીકો ભયદ્રુતઃ
(૩.૧.૮૭) આક્ષારિતઃ ક્ષારિતોઽભિશસ્તે સંકસુકોઽસ્થિરે
(૩.૧.૮૮) વ્યસનાર્તોપરક્તૌ દ્વૌ વિહસ્તવ્યાકુલૌ સમૌ
(૩.૧.૮૯) વિક્લવો વિહ્વલઃ સ્યાત્ તુ વિવશોઽરિષ્ટદુષ્ટધીઃ
(૩.૧.૯૦) કશ્યઃ કશ્યાર્હે સન્નદ્ધે ત્વાતતાયી વધોદ્યતે
(૩.૧.૯૧) દ્વેષ્યે ત્વક્ષિગતો વધ્યઃ શીર્ષચ્છેદ્ય ઇમૌ સમૌ
(૩.૧.૯૨) વિષ્યો વિષેણ યો વધ્યો મુસલ્યો મુસલેન યઃ
(૩.૧.૯૩) શિશ્વિદાનોઽકૃષ્ણકર્મા ચપલશ્ચિકુરઃ સમૌ
(૩.૧.૯૪) દોષૈકદૃક્ પુરોભાગી નિકૃતસ્ત્વનૃજુઃ  શઠઃ
(૩.૧.૯૫) કર્ણેજપઃ સૂચકઃ સ્યાત્ પિશુનો દુર્જનઃ ખલઃ
(૩.૧.૯૬) નૃશંસો ઘાતુકઃ ક્રૂરઃ પાપો ધૂર્તસ્તુ વઞ્ચકઃ
(૩.૧.૯૭) અજ્ઞે મૂઢયથાજાતમૂર્ખવૈધેયબાલિશાઃ
(૩.૧.૯૮) કદર્યે કૃપણક્ષુદ્રકિમ્પચાનમિતમ્પચાઃ
(૩.૧.૯૯) નિઃસ્વસ્તુ દુર્વિધો   દીનો દરિદ્રો દુર્ગતોઽપિ સઃ
(૩.૧.૧૦૦) વનીયકો યાચનકો માર્ગણો યાચકાઽર્થિનૌ 
(૩.૧.૧૦૧) અહઙ્કારવાનહંયુઃ શુભંયુસ્તુ શુભાન્વિતઃ
(૩.૧.૧૦૨) દિવ્યોપપાદુકા દેવા નૃગવાઽઽદ્યા જરાયુજાઃ
(૩.૧.૧૦૩) સ્વેદજાઃ કૃમિદંશાઽઽદ્યાઃ  પક્ષિસર્પાઽઽદયોઽણ્ડજાઃ ।
ઇતિ પ્રાણિવર્ગઃ અત્ર મૂલશ્લોકાઃ ૫૦ ॥
(૩.૧.૧૦૪) ઉદ્ભિદસ્તરુગુલ્માઽઽદ્યા ઉદ્ભિદુદ્ભિજ્જમુદ્ભિદમ્
(૩.૧.૧૦૫) સુન્દરં રુચિરં ચારુ સુષમં સાધુ શોભનમ્
(૩.૧.૧૦૬) કાન્તં મનોરમં રુચ્યં મનોજ્ઞં મઞ્જુ મઞ્જુલમ્
(૩.૧.૧૦૭) રમ્યં મનોહરં સૌમ્યં ભદ્રકં રમણીયકમ્
(૩.૧.૧૦૮) તદાસેચનકં તૃપ્તેર્નાસ્ત્યન્તો યસ્ય દર્શનાત્
(૩.૧.૧૦૯) અભીષ્ટેઽભીપ્સિતં હૃદ્યં દયિતં વલ્લભં પ્રિયમ્
(૩.૧.૧૧૦) નિકૃષ્ટપ્રતિકૃષ્ટાઽર્વરેફયાપ્યાઽવમાઽધમાઃ
(૩.૧.૧૧૧) કુપૂયકુત્સિતાઽવદ્યખેટગર્હ્યાઽણકાઃ  સમાઃ
(૩.૧.૧૧૨) મલીમસં તુ મલિનં કચ્ચરં મલદૂષિતમ્
(૩.૧.૧૧૩) પૂતં પવિત્રં મેધ્યં ચ વીધ્રં તુ વિમલાઽર્થકમ્

(૩.૧.૧૧૪) નિર્ણિક્તં  શોધિતં મૃષ્ટં નિઃશોધ્યમનવસ્કરમ્
(૩.૧.૧૧૫) અસારં ફલ્ગુ શૂન્યં તુ વશિકં તુચ્છરિક્તકે
(૩.૧.૧૧૬) ક્લીબે પ્રધાનં પ્રમુખપ્રવેકાઽનુત્તમોત્તમાઃ
(૩.૧.૧૧૭) મુખ્યવર્યવરેણ્યાશ્ચ પ્રવર્હોઽનવરાર્ધ્યવત્
(૩.૧.૧૧૮) પરાર્ધ્યાઽગ્રપ્રાગ્રહરપ્રાગ્રયાઽગ્રયાઽગ્રીયમગ્રિયમ્
(૩.૧.૧૧૯) શ્રેયાન્ શ્રેષ્ઠઃ પુષ્કલઃ સ્યાત્ સત્તમશ્ચાઽતિશોભને
(૩.૧.૧૨૦) સ્યુરુત્તરપદે વ્યાઘ્રપુઙ્ગવર્ષભકુઞ્જરાઃ
(૩.૧.૧૨૧) સિંહશાર્દૂલનાગાઽઽદ્યાઃ   પુંસિ શ્રેષ્ઠાઽર્થગોચરાઃ
(૩.૧.૧૨૨) અપ્રાગ્રયં દ્વયહીને દ્વે અપ્રધાનોપસર્જને
(૩.૧.૧૨૩) વિશંકટં પૃથુ બૃહદ્ વિશાલં પૃથુલં મહત્
(૩.૧.૧૨૪) વડ્રોરુવિપુલં પીનપીવ્ની તુ સ્થૂલપીવરે
(૩.૧.૧૨૫) સ્તોકાઽલ્પક્ષુલ્લકાઃ સૂક્ષ્મં શ્લક્ષ્ણં દભ્રં કૃશં તનુ
(૩.૧.૧૨૬) સ્ત્રિયાં માત્રા ત્રુટિઃ પુંસિ લવલેશકણાઽણવઃ
(૩.૧.૧૨૭) અત્યલ્પેઽલ્પિષ્ઠમલ્પીયઃ કનીયોઽણીય ઇત્યપિ
(૩.૧.૧૨૮) પ્રભૂતં પ્રચુરં પ્રાજ્યમદભ્રં બહુલં બહુ
(૩.૧.૧૨૯) પુરુહૂઃ  પુરુ ભૂયિષ્ઠં સ્ફારં ભૂયશ ચ ભૂરિ ચ
(૩.૧.૧૩૦) પરઃ શતાઽઽદ્યાસ્તે યેષાં પરા સંખ્યા શતાઽઽદિકાત્
(૩.૧.૧૩૧) ગણનીયે તુ ગણેયં સંખ્યાતે ગણિતમથ સમં સર્વમ્
(૩.૧.૧૩૨) વિશ્વમશેષં કૃત્સ્નં  સમસ્તનિખિલાઽખિલાનિ નિઃશેષમ્
(૩.૧.૧૩૩) સમગ્રં સકલં પૂર્ણમખણ્ડં સ્યાદનૂનકે
(૩.૧.૧૩૪) ઘનં નિરન્તરં સાન્દ્રં પેલવં વિરલં તનુ
(૩.૧.૧૩૫) સમીપે નિકટાઽઽસન્નસંનિકૃષ્ટસનીડવત્
(૩.૧.૧૩૬) સદેશાઽભ્યાશસવિધસમર્યાદસવેશવત્
(૩.૧.૧૩૭) ઉપકણ્ઠાઽન્તિકાઽભ્યર્ણાઽભ્યગ્રા અપ્યભિતોઽવ્યયમ્
(૩.૧.૧૩૮) સંસક્તે ત્વવ્યવહિતમપદાન્તરમિત્યપિ
(૩.૧.૧૩૯) નેદિષ્ઠમન્તિકતમં સ્યાદ્ દૂરં વિપ્રકૃષ્ટકમ્
(૩.૧.૧૪૦) દવીયશ્ચ દવિષ્ઠં ચ સુદૂરં દીર્ઘમાયતમ્
(૩.૧.૧૪૧) વર્તુલં નિસ્તલં વૃત્તં બન્ધુરં તૂન્નતાનતમ્
(૩.૧.૧૪૨) ઉચ્ચપ્રાંશૂન્નતોદગ્રોચ્છ્રિતાસ્તુઙ્ગેઽથ   વામને
(૩.૧.૧૪૩) ન્યઙ્નીચખર્વહ્રસ્વાઃ   સ્યુરવાગ્રેઽવનતાઽઽનતમ્
(૩.૧.૧૪૪) અરાલં વૃજિનં જિહ્મમૂર્મિમત્   કુઞ્ચિતં  નતમ્
(૩.૧.૧૪૫) આવિદ્ધં કુટિલં  ભુગ્નં વેલ્લિતં વક્રમિત્યપિ

(૩.૧.૧૪૬) ઋજાવજિહ્મપ્રગુણૌ વ્યસ્તે ત્વપ્રગુણાઽઽકુલૌ
(૩.૧.૧૪૭) શાશ્વતસ્તુ ધ્રુવો નિત્યસદાતનસનાતનાઃ
(૩.૧.૧૪૮) સ્થાસ્નુઃ સ્થિરતરઃ સ્થેયાનેકરૂપતયા તુ યઃ
(૩.૧.૧૪૯) કાલવ્યાપી સ કૂટસ્થઃ સ્થાવરો જઙ્ગમેતરઃ
(૩.૧.૧૫૦) ચરિષ્ણુ જઙ્ગમચરં  ત્રસમિઙ્ગં  ચરાચરમ્
(૩.૧.૧૫૧) ચલનં કમ્પનં કમ્પ્રં ચલમ્ લોલં ચલાચલમ્
(૩.૧.૧૫૨) ચઞ્ચલં તરલં ચૈવ પારિપ્લવપરિપ્લવે
(૩.૧.૧૫૩) અતિરિક્તઃ સમધિકો ધૃઢસંધિસ્તુ સંહતઃ
(૩.૧.૧૫૪) ખક્ખટં કઠિનં ક્રૂરં કઠોરં નિષ્ઠુરં  ધૃઢમ્
(૩.૧.૧૫૫) જરઠં મૂર્તિમન્   મૂર્તં પ્રવૃદ્ધં પ્રૌઢમેધિતમ્
(૩.૧.૧૫૬) પુરાણે પ્રતનપ્રત્નપુરાતનચિરન્તનાઃ
(૩.૧.૧૫૭) પ્રત્યગ્રોઽભિનવો નવ્યો નવીનો નૂતનો નવઃ
(૩.૧.૧૫૮) નૂત્નશ્ચ સુકુમારં તુ કોમલં મૃદુલમ્ મૃદુ
(૩.૧.૧૫૯) અન્વગન્વક્ષમનુગેઽનુપદં ક્લીબમવ્યયમ્
(૩.૧.૧૬૦) પ્રત્યક્ષં સ્યાદૈન્દ્રિયકમપ્રત્યક્ષમતીન્દ્રિયમ્
(૩.૧.૧૬૧) એકતાનોઽનન્યવૃત્તિરૈકાગ્રૈકાયનાવપિ
(૩.૧.૧૬૨) અપ્યેકસર્ગ એકાગ્ર્યોઽપ્યેકાયનગતોઽપિ સઃ
(૩.૧.૧૬૩) પુંસ્યાદિઃ પૂર્વપૌરસ્ત્યપ્રથમાઽઽદ્યા અથાઽસ્ત્રિયામ્
(૩.૧.૧૬૪) અન્તો જઘન્યં ચરમમન્ત્યપાશ્ચાત્યપશ્ચિમાઃ
(૩.૧.૧૬૫) મોઘં નિરર્થકં સ્પષ્ટં સ્ફુટં પ્રવ્યક્તમુલ્બણમ્
(૩.૧.૧૬૬) સાધારણં તુ સામાન્યમેકાકી ત્વેક એકકઃ
(૩.૧.૧૬૭) ભિન્નાઽર્થકા અન્યતર એકં ત્વોઽન્યેતરાવપિ
(૩.૧.૧૬૮) ઉચ્ચાવચં નૈકભેદમુચ્ચણ્ડમવિલમ્બિતમ્
(૩.૧.૧૬૯) અરુન્તુદસ્તુ મર્મસ્પૃગબાધં તુ નિરર્ગલમ્
(૩.૧.૧૭૦) પ્રસવ્યં પ્રતિકૂલં સ્યાદપસવ્યમપષ્ઠુ ચ
(૩.૧.૧૭૧) વામં શરીરે સવ્યં સ્યાદપસવ્યં તુ દક્ષિણમ્
(૩.૧.૧૭૨) સઙ્કટમ્ ના તુ સંબાધઃ કલિલં ગહનં સમે
(૩.૧.૧૭૩) સંકીર્ણે સંકુલાઽઽકીર્ણે મુણ્ડિતં પરિવાપિતમ્
(૩.૧.૧૭૪) ગ્રન્થિતં સંદિતં દૃબ્ધં વિસૃતં વિસ્તૃતં તતમ્
(૩.૧.૧૭૫) અન્તર્ગતં વિસ્મૃતં સ્યાત્ પ્રાપ્તપ્રણિહિતે સમે
(૩.૧.૧૭૬) વેલ્લિતપ્રેઙ્ખિતાઽઽધૂતચલિતાઽઽકમ્પિતા  ધુતે
(૩.૧.૧૭૭) નુત્તનુન્નાઽસ્તનિષ્ઠયૂતાઽઽવિદ્ધક્ષિપ્તેરિતાઃ સમાઃ

(૩.૧.૧૭૮) પરિક્ષિપ્તં તુ નિવૃત્તં મૂષિતં મુષિતાઽર્થકમ્
(૩.૧.૧૭૯) પ્રવૃદ્ધપ્રસૃતે ન્યસ્તનિસૃષ્ટે ગુણિતાઽઽહતે
(૩.૧.૧૮૦) નિદિગ્ધોપચિતે ગૂઢગુપ્તે ગુણ્ઠિતરૂષિતે
(૩.૧.૧૮૧) દ્રુતાઽવદીર્ણે ઉદ્ગૂર્ણોદ્યતે કાચિતશિક્યિતે
(૩.૧.૧૮૨) ઘ્રાણઘ્રાતે દિગ્ધલિપ્તે સમુદક્તોદ્ધૃતે સમે
(૩.૧.૧૮૩) વેષ્ટિતં સ્યાદ્ વલયિતં સંવીતં રુદ્ધમાવૃતમ્
(૩.૧.૧૮૪) રુગ્ણં ભુગ્નેઽથ નિશિતક્ષ્ણુતશાતાનિતેજિતે
(૩.૧.૧૮૫) સ્યાદ્ વિનાશોન્મુખં પક્વં હ્રીણહ્રીતૌ   તુ લજ્જિતે
(૩.૧.૧૮૬) વૃત્તે તુ વૃતવ્યાવૃત્તૌ સંયોજિત ઉપાહિતઃ
(૩.૧.૧૮૭) પ્રાપ્યં ગમ્યં સમાસાદ્યં સ્યન્નં રીણં સ્નુતં સ્રુતમ્
(૩.૧.૧૮૮) સંગૂઢઃ સ્યાત્ સંકલિતોઽવગીતઃ ખ્યાતગર્હણઃ
(૩.૧.૧૮૯) વિવિધઃ સ્યાદ્ બહુવિધો  નાનારૂપઃ પૃથગ્વિધઃ
(૩.૧.૧૯૦) અવરીણો ધિક્કૃતશ્ચાપ્યવધ્વસ્તોઽવચૂર્ણિતઃ 
(૩.૧.૧૯૧) અનાયાસકૃતં ફાણ્ટં સ્વનિતં ધ્વનિતમ્ સમે
(૩.૧.૧૯૨) બદ્ધે સંદાનિતં મૂતમુદ્દિતં સંદિતં સિતમ્
(૩.૧.૧૯૩) નિષ્પક્વે ક્વથિતં પાકે ક્ષીરાઽઽજ્ય હવિષાં શ‍ૃતમ્
(૩.૧.૧૯૪) નિર્વાણો મુનિવહ્ન્યાઽઽદૌ  નિર્વાતસ્તુ ગતેઽનિલે
(૩.૧.૧૯૫) પક્વમ્ પરિણતે ગૂનં હન્ને મીઢં તુ મૂત્રિતે
(૩.૧.૧૯૬) પુષ્ટે તુ પુષિતં સોઢે ક્ષાન્તમુદ્વાન્તમુદ્ગતે
(૩.૧.૧૯૭) દાન્તસ્તુ દમિતે શાન્તઃ શમિતે પ્રાર્થિતેઽર્દિતઃ   
(૩.૧.૧૯૮) જ્ઞપ્તસ્તુ ગ़્યપિતે છન્નશ્છાદિતે પૂજિતેઽઞ્ચિતઃ
(૩.૧.૧૯૯) પૂર્ણસ્તુ પૂરિતે ક્લિષ્ટઃ ક્લિશિતેઽવસિતે સિતઃ
(૩.૧.૨૦૦) પ્રુષ્ટપ્લુષ્ટોષિતા દગ્ધે તષ્ટત્વષ્ટૌ તનૂકૃતે
(૩.૧.૨૦૧) વેધિતચ્છિદ્રિતૌ વિદ્ધે વિન્નવિત્તૌ વિચારિતે
(૩.૧.૨૦૨) નિષ્પ્રભે વિગતાઽરોકૌ વિલીને વિદ્રુતદ્રુતૌ
(૩.૧.૨૦૩) સિદ્ધે નિર્વૃત્તનિષ્પન્નૌ દારિતે ભિન્નભેદિતૌ
(૩.૧.૨૦૪) ઊતં સ્યૂતમુતં ચેતિ ત્રિતયં તન્તુ સન્તતે
(૩.૧.૨૦૫) સ્યાદર્હિતે   નમસ્યિતનમસિતમપચાયિતાઽર્ચિતાઽપચિતમ્ 
(૩.૧.૨૦૬) વરિવસિતે વરિવસ્યિતમુપાસિતં ચોપચરિતં ચ
(૩.૧.૨૦૭) સંતાપિતસંતપ્તૌ ધૂપિત ધૂપાયિતૌ ચ દૂનશ્ચ
(૩.૧.૨૦૮) હૃષ્ટો મત્તસ્તૃપ્તઃ પ્રહ્લન્નઃ પ્રમુદિતઃ પ્રીતઃ
(૩.૧.૨૦૯) છિન્નં છાતં લૂનં કૃત્તં દાતં દિતં છિતં વૃક્ણમ્

(૩.૧.૨૧૦) સ્રસ્તં ધ્વસ્તં ભ્રષ્ટં સ્કન્નં પન્નં ચ્યુતં ગલિતમ્
(૩.૧.૨૧૧) લબ્ધં પ્રાપ્તં વિન્નં ભાવિતમાસાદિતં ચ ભૂતમ્ ચ
(૩.૧.૨૧૨) અન્વેષિતં ગવેષિતમન્વિષ્ટં માર્ગિતં   મૃગિતમ્
(૩.૧.૨૧૩) આર્દ્રં સાર્દ્રં ક્લિન્નં તિમિતં સ્મિતિતં સમુન્નમુત્તં ચ
(૩.૧.૨૧૪) ત્રાતં ત્રાણં રક્ષિતમવિતં ગોપાયિતં ચ ગુપ્તં ચ
(૩.૧.૨૧૫) અવગણિતમવમતાઽવજ્ઞાતે અવમાનિતં ચ પરિભૂતે
(૩.૧.૨૧૬) ત્યક્તં હીનં વિધુતં સમુજ્ઝિતં ધૂતમુત્સૃષ્ટે
(૩.૧.૨૧૭) ઉક્તં ભાષિતમુદિતં જલ્પિતમાખ્યાતમભિહિતં લપિતમ્
(૩.૧.૨૧૮) બુદ્ધં બુધિતં મનિતં વિદિતં પ્રતિપન્નમવસિતાઽવગતે
(૩.૧.૨૧૯) ઉરીકૃતમુરરીકૃતમઙ્ગીકૃતમાશ્રુતં  પ્રતિજ્ઞાતમ્
(૩.૧.૨૨૦) સંગીર્ણવિદિતસંશ્રુતસમાહિતોપશ્રુતોપગતમ્
(૩.૧.૨૨૧) ઈલિતશસ્તપણાયિતપનાયિતપ્રણુતપણિતપનિતાનિ
(૩.૧.૨૨૨) અપિ ગીર્ણવર્ણિતાઽભિષ્ટુતેડિતાનિ   સ્તુતાઽર્થાનિ
(૩.૧.૨૨૩) ભક્ષિતચર્વિતલિપ્તપ્રત્યવસિતગિલિતખાદિતપ્સાતમ્ 
(૩.૧.૨૨૪) અભ્યવહૃતાઽન્નજગ્ધગ્રસ્તગ્લસ્તાઽશિતં ભુક્તે
(૩.૧.૨૨૫) ક્ષેપિષ્ઠક્ષોદિષ્ઠપ્રેષ્ઠવરિષ્ઠસ્થવિષ્ઠબંહિષ્ઠાઃ
(૩.૧.૨૨૬) ક્ષિપ્રક્ષુદ્રાઽભીપ્સિતપૃથુપીવરબહુલપ્રકર્ષાઽર્થાઃ
(૩.૧.૨૨૭) સાધિષ્ઠદ્રાઘિષ્ઠસ્ફેષ્ઠગરિષ્ઠહ્રસિષ્ઠવૃન્દિષ્ઠાઃ
(૩.૧.૨૨૮) બાઢવ્યાયતબહુગુરુવામનવૃન્દારકાઽતિશયે

સંકીર્ણવર્ગઃ ।

(૩.૨.૨૨૯) પ્રકૃતિપ્રત્યયાઽર્થાઽઽદ્યૈઃ  સંકીર્ણે લિઙ્ગમુન્નયેત્
। અથ સંકીર્ણવર્ગઃ
(૩.૨.૨૩૦) કર્મ ક્રિયા તત્સાતત્યે ગમ્યે સ્યુરપરસ્પરાઃ
(૩.૨.૨૩૧) સાકલ્યાઽઽસંગવચને પારાયણપરાયણે
(૩.૨.૨૩૨) યદૃચ્છા સ્વૈરિતા હેતુશૂન્યા ત્વાસ્થા વિલક્ષણમ્
(૩.૨.૨૩૩) શમથસ્તુ શમઃ શાન્તિર્દાન્તિસ્તુ દમથો દમઃ
(૩.૨.૨૩૪) અવદાનં કર્મ વૃત્તં કામ્યદાનં પ્રવારણમ્
(૩.૨.૨૩૫) વશક્રિયા સંવનનં મૂલકર્મ તુ કાર્મણમ્
(૩.૨.૨૩૬) વિધૂનનં વિધુવનં તર્પણં પ્રીણનાઽવનમ્
(૩.૨.૨૩૭) પર્યાપ્તિઃ સ્યાત્ પરિત્રાણં હસ્તધારણમિત્યપિ

(૩.૨.૨૩૮) સેવનં સીવનં સ્યૂતિર્વિદરઃ   સ્ફુટનં ભિદા
(૩.૨.૨૩૯) આક્રોશનમભીષઙ્ગઃ  સંવેદો વેદના ન ના
(૩.૨.૨૪૦) સંમૂર્ચ્છનમભિવ્યાપ્તિર્યાઞ્ચા ભિક્ષાઽર્થનાઽર્દના
(૩.૨.૨૪૧) વર્ધનં છેદનેઽથ દ્વે આનન્દનસભાજને
(૩.૨.૨૪૨) આપ્રચ્છન્નમથાઽઽમ્નાયઃ સમ્પ્રદાયઃ ક્ષયે ક્ષિયા
(૩.૨.૨૪૩) ગ્રહે ગ્રાહો વશઃ કાન્તૌ રક્ષ્ણસ્ત્રાણે રણઃ કણે
(૩.૨.૨૪૪) વ્યધો વેધે પચા પાકે હવો હૂતૌ વરો વૃત્તૌ
(૩.૨.૨૪૫) ઓષઃ પ્લોષે નયો નાયે જ્યાનિર્જીર્ણૌ  ભ્રમો ભ્રમૌ
(૩.૨.૨૪૬) સ્ફાતિર્વૃદ્ધૌ પ્રથા ખ્યાતૌ સ્પૃષ્ટિઃ પૃક્તૌ સ્નવઃ સ્રવે
(૩.૨.૨૪૭) એધા સમૃદ્ધૌ સ્ફુરણે સ્ફુરણા પ્રમિતૌ પ્રમા
(૩.૨.૨૪૮) પ્રસૂતિઃ પ્રસવે શ્ચ્યોતે પ્રાધારઃ ક્લમથઃ ક્લમે
(૩.૨.૨૪૯) ઉત્કર્ષોઽતિશયે સંધિઃ શ્લેષે વિષય આશ્રયે
(૩.૨.૨૫૦) ક્ષિપાયાં ક્ષેપણં ગીર્ણિર્ગિરૌ     ગુરણમુદ્યમે
(૩.૨.૨૫૧) ઉન્નાય ઉન્નયે શ્રાયઃ શ્રયણે જયને જયઃ
(૩.૨.૨૫૨) નિગાદો નિગદે માદો મદ ઉદ્વેગ ઉદ્ભ્રમે
(૩.૨.૨૫૩) વિમર્દનં પરિમલોઽભ્યુપપત્તિરનુગ્રહઃ
(૩.૨.૨૫૪) નિગ્રહસ્તદ્વિરુદ્ધઃ સ્યાદભિયોગસ્ત્વભિગ્રહઃ
(૩.૨.૨૫૫) મુષ્ટિબન્ધસ્તુ સંગ્રાહો ડિમ્બે ડમરવિપ્લવૌ
(૩.૨.૨૫૬) બન્ધનં પ્રસિતિશ્ચારઃ સ્પર્શઃ સ્પ્રષ્ટોપતપ્તરિ
(૩.૨.૨૫૭) નિકારો વિપ્રકારઃ સ્યાદાકારસ્ત્વિઙ્ગ  ઇઙ્ગિતમ્
(૩.૨.૨૫૮) પરિણામો વિકારે દ્વે સમે વિકૃતિવિક્રિયે
(૩.૨.૨૫૯) અપહારસ્ત્વપચયઃ સમાહારઃ સમુચ્ચયઃ
(૩.૨.૨૬૦) પ્રત્યાહાર ઉપાદાનં વિહારસ્તુ પરિક્રમઃ
(૩.૨.૨૬૧) અભિહારોઽભિગ્રહણં નિહારોઽભ્યવકર્ષણમ્
(૩.૨.૨૬૨) અનુહારોઽનુકારઃ સ્યાદર્થસ્યાઽપગમે વ્યયઃ
(૩.૨.૨૬૩) પ્રવાહસ્તુ પ્રવૃત્તિઃ સ્યાત્ પ્રવહો ગમનં બહિઃ
(૩.૨.૨૬૪) વિયામો વિયમો યામો યમઃ સંયામસંયમૌ
(૩.૨.૨૬૫) હિમ્સાકર્માઽભિચારઃ સ્યાજ્ જાગર્યા જાંગરા  દ્વયોઃ
(૩.૨.૨૬૬) વિઘ્નોઽન્તરાયઃ પ્રત્યૂહઃ સ્યાદુપઘ્નોઽન્તિકાશ્રયે
(૩.૨.૨૬૭) નિર્વેશ ઉપભોગઃ સ્યાત્ પરિસર્પઃ પરિક્રિયા
(૩.૨.૨૬૮) વિધુરં તુ પ્રવિશ્લેષેઽભિપ્રાયશ્છન્દ આશયઃ
(૩.૨.૨૬૯) સંક્ષેપણં સમસનં પર્યવસ્થા વિરોધનમ્

(૩.૨.૨૭૦) પરિસર્યા પરીસારઃ સ્યાદાસ્યા ત્વાસના સ્થિતિઃ
(૩.૨.૨૭૧) વિસ્તારો વિગ્રહો વ્યાસઃ સ ચ શબ્દસ્ય વિસ્તરઃ
(૩.૨.૨૭૨) સંવાહનં મર્દનં સ્યાદ્ વિનાશઃ સ્યાદદર્શનમ્
(૩.૨.૨૭૩) સંસ્તવઃ સ્યાત્ પરિચયઃ પ્રસરસ્તુ વિસર્પણમ્
(૩.૨.૨૭૪) નીવાકસ્તુ પ્રયામઃ સ્યાત્ સંનિધિઃ સંનિકર્ષણમ્
(૩.૨.૨૭૫) લવોઽભિલાષો લવને નિષ્પાવઃ પવને પવઃ
(૩.૨.૨૭૬) પ્રસ્તાવઃ સ્યાદપસરસ્ત્રસરઃ સૂત્રવેષ્ટનમ્
(૩.૨.૨૭૭) પ્રજનઃ સ્યાદુપસરઃ પ્રશ્રયપ્રણયૌ સમૌ
(૩.૨.૨૭૮) ધીશક્તિર્નિષ્ક્રમોઽસ્ત્રી   તુ સંક્રમો દુર્ગસંચરઃ
(૩.૨.૨૭૯) પ્રત્યુત્ક્રમઃ પ્રયોગાઽર્થઃ પ્રક્રમઃ સ્યાદુપક્રમઃ
(૩.૨.૨૮૦) સ્યાદભ્યાદાનમુદ્ધાત આરમ્ભઃ સંભ્રમસ્ત્વરા
(૩.૨.૨૮૧) પ્રતિબન્ધઃ પ્રવિષ્ટમ્ભોઽવનાયસ્તુ નિપાતનમ્
(૩.૨.૨૮૨) ઉપલમ્ભસ્ત્વનુભવઃ સમાલમ્ભો વિલેપનમ્
(૩.૨.૨૮૩) વિપ્રલમ્ભો વિપ્રયોગો વિલમ્ભસ્ત્વતિસર્જનમ્
(૩.૨.૨૮૪) વિશ્રાવસ્તુ પ્રતિખ્યાતિરવેક્ષા પ્રતિજાગરઃ
(૩.૨.૨૮૫) નિપાઠનિપઠૌ પાઠે તેમસ્તેમૌ સમુન્દને
(૩.૨.૨૮૬) આદીનવાઽઽસ્રવૌ ક્લેશે મેલકે સંગસંગમૌ
(૩.૨.૨૮૭) સંવીક્ષનં વિચયનં માર્ગણં મૃગણા મૃગઃ
(૩.૨.૨૮૮) પરિરમ્ભઃ પરિષ્વઙ્ગઃ  સંશ્લેષ ઉપગૂહનમ્
(૩.૨.૨૮૯) નિર્વર્ણનં તુ નિધ્યાનં દર્શનાઽઽલોકનેક્ષણમ્
(૩.૨.૨૯૦) પ્રત્યાખ્યાનં નિરસનં પ્રત્યાદેશો નિરાકૃતિઃ
(૩.૨.૨૯૧) ઉપશાયો વિશાયશ્ચ પર્યાયશયનાઽર્થકૌ
(૩.૨.૨૯૨) અર્તનં ચ ઋતીયા ચ હૃણીયા ચ ઘૃણાઽર્થકાઃ
(૩.૨.૨૯૩) સ્યાદ્ વ્યત્યાસો વિપર્યાસો વ્યત્યયશ્ચ વિપર્યયે
(૩.૨.૨૯૪) પર્યયોઽતિક્રમસ્તસ્મિન્નતિપાત ઉપાત્યયઃ
(૩.૨.૨૯૫) પ્રેષણં યત્ સમાહૂય તત્ર સ્યાત્ પ્રતિશાસનમ્
(૩.૨.૨૯૬) સ સંસ્તાવઃ ક્રતુષુ યા સ્તુતિભૂમિર્દ્વિજન્મનામ્ 
(૩.૨.૨૯૭) નિધાય તક્ષ્યતે યત્ર કાષ્ઠે કાષ્ઠં સ ઉદ્ધનઃ
(૩.૨.૨૯૮) સ્તમ્બઘ્નસ્તુ સ્તમ્બઘનઃ સ્તમ્બો યેન નિહન્યતે
(૩.૨.૨૯૯) આવિધો વિધ્યતે યેન તત્ર વિષ્વક્સમે નિઘઃ
(૩.૨.૩૦૦) ઉત્ખ़ારશ્ચ નિકારશ્ચ દ્વૌ ધાન્યોત્ક્ષેપણાઽર્થકૌ
(૩.૨.૩૦૧) નિગારોદ્ગારવિક્ષાવોદ્ગ્રાહાસ્તુ ગરણાઽઽદિષુ

(૩.૨.૩૦૨) આરત્યવરતિવિરતય ઉપરામેઽથાઽસ્ત્રિયાં તુ નિષ્ઠેવઃ
(૩.૨.૩૦૩) નિષ્ઠયૂતિર્નિષ્ઠેવનનિષ્ઠીવનમિત્યભિન્નાનિ 
(૩.૨.૩૦૪) જવને જૂતિઃ  સાતિસ્ત્વવસાને સ્યાદથ જ્વરે જૂર્તિઃ  
(૩.૨.૩૦૫) ઉદજસ્તુ પશુ પ્રેરણમકરણિરિત્યાઽઽદયઃ શાપે
(૩.૨.૩૦૬) ગોત્રાઽન્તેભ્યસ્તસ્ય વૃન્દમિત્યૌપગવકાઽઽદિકમ્
(૩.૨.૩૦૭) આપૂપિકં શાષ્કુલિકમેવમાદ્યમચેતસામ્
(૩.૨.૩૦૮) માણવાનાં તુ માણવ્યં સહાયાનાં સહાયતા
(૩.૨.૩૦૯) હલ્યા હલાનાં બ્રાહ્મણ્યવાડવ્યે તુ દ્વિજન્મનામ્
(૩.૨.૩૧૦) દ્વે પર્શુકાનાં પૃષ્ઠાનાં પાર્શ્વં પૃષ્ઠ્યમનુક્રમાત્
(૩.૨.૩૧૧) ખલાનાં ખલિની ખલ્યાઽપ્યથ માનુષ્યકં નૃણામ્
(૩.૨.૩૧૨) ગ્રામતા જનતા ધૂમ્યા પાશ્યા ગલ્યા પૃથક્પૃથક્
(૩.૨.૩૧૩) અપિ સાહસ્રકારીષવાર્મણાઽઽથર્વણાઽઽદિકમ્ ।
ઇતિ સંકીર્ણવર્ગઃ ૨ અત્ર મૂલશ્લોકાઃ ૪૨

નાનાર્થવર્ગઃ

(૩.૩.૩૧૪) નાનાઽર્થાઃ કેઽપિ કાન્તાઽઽદિ વર્ગેષ્વેવાઽત્ર કીર્તિતાઃ 
। અથ નાનાર્થવર્ગઃ
(૩.૩.૩૧૫) ભૂરિપ્રયોગા યે યેષુ પર્યાયેષ્વપિ તેષુ તે
(૩.૩.૩૧૬) આકાશે ત્રિદિવે નાકો લોકસ્તુ ભુવને જને
(૩.૩.૩૧૭) પદ્યે યશસિ ચ શ્લોકઃ શરે ખડ્ગે ચ સાયકઃ
(૩.૩.૩૧૮) જમ્બુકૌ ક્રોષ્ટુવરુણૌ પૃથુકૌ ચિપિટાઽર્ભકૌ
(૩.૩.૩૧૯) આલોકૌ દર્શનદ્યોતૌ ભેરીપટકમાનકૌ
(૩.૩.૩૨૦) ઉત્સઙ્ગચિહ્નયોરઙ્કઃ  કલઙ્કોઽઙ્કાઽપવાદયોઃ
(૩.૩.૩૨૧) તક્ષકો નાગવર્દ્ધક્યોરર્કઃ  સ્ફટિકસૂર્યયોઃ
(૩.૩.૩૨૨) મરુતે વેધસિ બ્રઘ્ને પુંસિ કઃ કં શિરોઽમ્બુનોઃ
(૩.૩.૩૨૩) સ્યાત્ પુલાકસ્તુચ્છધાન્યે સંક્ષેપે ભક્તસિક્થકે
(૩.૩.૩૨૪) ઉલૂકે કરિણઃ પુચ્છમૂલોપાન્તે ચ પેચકઃ
(૩.૩.૩૨૫) કમણ્ડલૌ ચ કરકઃ સુગતે ચ વિનાયકઃ
(૩.૩.૩૨૬) કિષ્કુર્હસ્તે વિતસ્તૌ ચ શૂકકીટે ચ વૃશ્ચિકઃ
(૩.૩.૩૨૭) પ્રતિકૂલે પ્રતીકસ્ત્રિષ્વેકદેશે તુ પુંસ્યયમ્
(૩.૩.૩૨૮) સ્યાદ્ ભૂતિકં તુ ભૂનિમ્બે કત્તૃણે ભૂસ્તૃણેઽપિ ચ

(૩.૩.૩૨૯) જ્યોત્સ્નિકાયાં ચ ઘોષે ચ કોશાતક્યથ કટ્ફલે
(૩.૩.૩૩૦) સિતે ચ ખદિરે સોમવલ્કઃ સ્યાદથ સિહ્વકે
(૩.૩.૩૩૧) તિલકલ્કે ચ પિણ્યાકો બાહ્લીકં રામઠેઽપિ ચ
(૩.૩.૩૩૨) મહેન્દ્ર ગુગ્ગુલૂલૂકવ્યાલગ્રાહિષુ કૌશિકઃ
(૩.૩.૩૩૩) રુક્તાપશઙ્કાસ્વાતઙ્કઃ સ્વલ્પેઽપિ ક્ષુલ્લકસ્ત્રિષુ
(૩.૩.૩૩૪) જૈવાતૃકઃ શશાઙ્કેઽપિ ખુરેઽપ્યશ્વસ્ય વર્તકઃ
(૩.૩.૩૩૫) વ્યાઘ્રેઽપિ પુણ્ડરીકો ના યવાન્યામપિ દીપકઃ
(૩.૩.૩૩૬) શાલાવૃકાઃ કપિક્રોષ્ટુશ્વાનઃ સ્વર્ણેઽપિ ગૈરિકમ્
(૩.૩.૩૩૭) પીડાઽર્થેઽપિ વ્યલીકં સ્યાદલીકં ત્વપ્રિયેઽનૃતે
(૩.૩.૩૩૮) શીલાઽન્વયાવનૂકે દ્વે શલ્કે શકલવલ્કલે
(૩.૩.૩૩૯) સાઽષ્ટે શતે સુવર્ણાનાં હેમ્ન્યુરોભૂષણે પલે
(૩.૩.૩૪૦) દીનારેઽપિ ચ નિષ્કોઽસ્ત્રી કલ્કોઽસ્ત્રી શમલૈનસોઃ
(૩.૩.૩૪૧) દમ્ભેઽપ્યથ પિનાકોઽસ્ત્રી શૂલશઙ્કરધન્વનોઃ
(૩.૩.૩૪૨) ધેનુકા તુ કરેણ્વાં ચ મેઘજાલે ચ કાલિકા
(૩.૩.૩૪૩) કારિકા યાતનાવૃત્ત્યોઃ કર્ણિકા   કર્ણભૂષણે
(૩.૩.૩૪૪) કરિહસ્તેઽઙ્ગુલૌ  પદ્મબીજકોશ્યાં ત્રિષૂત્તરે
(૩.૩.૩૪૫) વૃન્દારકૌ રૂપિમુખ્યાવેકે મુખ્યાઽન્યકેવલાઃ
(૩.૩.૩૪૬) સ્યાદ્ દામ્ભિકઃ કૌક્કુટિકો  યશ્ચાઽદૂરેરિતેક્ષણઃ
(૩.૩.૩૪૭) લલાટિકઃ પ્રભોર્ભાલદર્શી કાર્યાઽક્ષમશ્
(૩.૩.૩૪૮) ચ યઃ
(૩.૩.૩૪૯) ભૂભૃન્નિતમ્બવલયચક્રેષુ કટકોઽસ્ત્રિયામ્
(૩.૩.૩૫૦) સૂચ્યગ્રે ક્ષુદ્રશત્રૌ ચ રોમહર્ષે ચ કણ્ટકઃ
(૩.૩.૩૫૧) પાકૌ પક્તિશિશૂ મધ્યરત્ને નેતરિ નાયકઃ
(૩.૩.૩૫૨) પર્યઙ્કઃ સ્યાત્ પરિકરે સ્યાદ્ વ્યાગ્રેઽપિ ચ લુબ્ધકઃ
(૩.૩.૩૫૩) પેટકસ્ત્રિષુ વૃન્દેઽપિ ગુરૌ દેશ્યે ચ દેશિકઃ
(૩.૩.૩૫૪) ખેટકૌ ગ્રામફલકૌ ધીવરેઽપિચ જાલિકઃ
(૩.૩.૩૫૫) પુષ્પરેણૌ ચ કિઞ્જલ્કઃ શુલ્કોઽસ્ત્રી સ્ત્રીધનેઽપિ ચ
(૩.૩.૩૫૬) સ્યાત્ કલ્લોલેઽપ્યુત્કલિકા વાર્ધકં ભાવવૃન્દયોઃ
(૩.૩.૩૫૭) કરિણ્યાં ચાપિ ગણિકા દારકૌ બાલભેદકૌ
(૩.૩.૩૫૮) અન્ધેઽપ્યનેડમૂકઃ સ્યાત્ ટઙ્કૌ દર્પાઽશ્મદારણૌ
(૩.૩.૩૫૯) મૃદ્ભાણ્ડેઽપ્યુષ્ટ્રિકા મન્થે ખજકં રસદર્વકે
(૩.૩.૩૬૦) ઇતિ કાન્તાઃ

(૩.૩.૩૬૧) મયૂખસ્ત્વિટ્કરજ્વાલાસ્વલિબાણૌ શિલીમુખૌ
(૩.૩.૩૬૨) શઙ્ખો નિધૌ લલટાઽસ્થ્નિકમ્બૌ ન સ્ત્રીન્દ્રિયેઽપિ ખમ્
(૩.૩.૩૬૩) ધૃણિજ્વાલે અપિ શિખે શૈલવૃક્ષૌ નગાવગૌ
(૩.૩.૩૬૪) ઇતિ ખાન્તાઃ
(૩.૩.૩૬૫) આશુગૌ વાયુવિશિખૌ શરાઽર્કવિહગાઃ ખગાઃ
(૩.૩.૩૬૬) પતઙ્ગૌ  પક્ષિસૂર્યૌ ચ પૂગઃ ક્રમુકવૃન્દયોઃ
(૩.૩.૩૬૭) પશવોઽપિ મૃગા વેગઃ પ્રવાહજવયોરપિ
(૩.૩.૩૬૮) પરાગઃ કૌસુમે રેણૌ સ્નાનીયાદૌ રજસ્યપિ
(૩.૩.૩૬૯) ગજેઽપિ નાગમાતઙ્ગાવપાઙ્ગસ્તિલકેઽપિ   ચ
(૩.૩.૩૭૦) સર્ગઃ સ્વભાવનિર્મોક્ષનિશ્ચયાઽધ્યાયસૃષ્ટિષુ
(૩.૩.૩૭૧) યોગઃ સંનહનોપાયધ્યાનસંગતિયુક્તિષુ
(૩.૩.૩૭૨) ભોગઃ સુખે સ્ત્ર્યાદિભૃતાવહેશ્ચ ફણકાયયોઃ
(૩.૩.૩૭૩) ચાતકે હરિણે પુંસિ સારઙ્ગઃ  શવલે ત્રિષુ
(૩.૩.૩૭૪) કપૌ ચ પ્લવગઃ શાપે ત્વભિષઙ્ગઃ  પરાભવે
(૩.૩.૩૭૫) યાનાઽઽદ્યઙ્ગે  યુગઃ પુંસિ યુગં યુગ્મે કૃતાઽઽદિષુ
(૩.૩.૩૭૬) સ્વર્ગેષુપશુવાગ્વજ્ર દિઙ્નેત્રધૃણિભૂજલે
(૩.૩.૩૭૭) લક્ષ્યદૃષ્ટ્યા સ્ત્રિયાં પુંસિ ગૌર્લિઙ્ગં    ચિહ્ન શેફસોઃ
(૩.૩.૩૭૮) શ‍ૃઙ્ગં  પ્રાધાન્યસાન્વોશ્ચ વરાઙ્ગં  મૂર્ધગુહ્યયોઃ
(૩.૩.૩૭૯) ભગં શ્રીકામમાહાત્મ્યવીર્યયત્નાઽર્કકીર્તિષુ 
(૩.૩.૩૮૦) ઇતિ ગાન્તાઃ
(૩.૩.૩૮૧) પરિઘઃ પરિઘાતેઽસ્ત્રેઽપ્યોઘો વૃન્દેઽમ્ભસાં રયે
(૩.૩.૩૮૨) મૂલ્યે પૂજાવિધાવર્ઘોઽહોદુઃખવ્યસનેષ્વઘમ્
(૩.૩.૩૮૩) ત્રિષ્વિષ્ટેઽલ્પે લઘુઃ કાચાઃ શિક્યમૃદ્ભેદદૃગ્રુજઃ
(૩.૩.૩૮૪) ઇતિ ઘાન્તાઃ
(૩.૩.૩૮૫) વિપર્યાસે વિસ્તરે ચ પ્રપઞ્ચઃ પાવકે શુચિઃ
(૩.૩.૩૮૬) માસ્યમાત્યે ચાપ્યુપધે પુંસિ મેધ્યે સિતે ત્રિષુ
(૩.૩.૩૮૭) અભિષ્વઙ્ગે  સ્પૃહાયાં ચ ગભસ્તૌ ચ રુચિઃ સ્ત્રિયામ્
(૩.૩.૩૮૮) ઇતિ ચાન્તાઃ
(૩.૩.૩૮૯) પ્રસન્ને ભલ્લુકેઽપ્યચ્છો ગુચ્છઃ સ્તબક હારયોઃ
(૩.૩.૩૯૦) પરિધાનાઽઞ્ચલે કચ્છો જલપ્રાન્તે ત્રિ લિઙ્ગકઃ
(૩.૩.૩૯૧) ઇતિ ક્ષેપકચ્છાન્તાઃ
(૩.૩.૩૯૨) કેકિ તાર્ક્ષ્યાવહિભુજૌ દન્તવિપ્રાઽણ્ડજા દ્વિજાઃ

(૩.૩.૩૯૩) અજા વિષ્ણુહરચ્છાગા ગોષ્ઠાઽધ્વનિવહા વ્રજાઃ
(૩.૩.૩૯૪) ધર્મરાજૌ જિનયમૌ કુઞ્જો દન્તેઽપિ ન સ્ત્રિયામ્
(૩.૩.૩૯૫) વલજે ક્ષેત્રપૂર્દ્વારે વલજા વલ્ગુદર્શના
(૩.૩.૩૯૬) સમે ક્ષ્માઽંશે રણેઽપ્યાજિઃ પ્રજા સ્યાત્ સંતતૌ જને
(૩.૩.૩૯૭) અબ્જૌ શઙ્ખશશાઙ્કૌ ચ સ્વકે નિત્યે નિજં ત્રિષુ
(૩.૩.૩૯૮) ઇતિ જાન્તાઃ
(૩.૩.૩૯૯) પુંસ્યાત્મનિ પ્રવીણેચ ક્ષેત્રજ્ઞો વાચ્યલિઙ્ગકઃ
(૩.૩.૪૦૦) સંજ્ઞા સ્યાચ્ ચેતના નામ હસ્તાઽઽદ્યૈશ્ચાર્થસૂચના
(૩.૩.૪૦૧) દોષજ્ઞૌ વૈદ્યવિદ્વાંસૌ જ્ઞો વિદ્વાન્ સોમજોઽપિ ચ
(૩.૩.૪૦૨) ઇતિ ઞાન્તાઃ
(૩.૩.૪૦૩) કાકેભગણ્ડૌ કરટૌ ગજગણ્ડકટી કટૌ
(૩.૩.૪૦૪) શિપિવિષ્ટસ્તુ ખલતૌ દુશ્ચર્મણિ મહેશ્વરે
(૩.૩.૪૦૫) દેવશિલ્પિન્યપિ ત્વષ્ટા દિષ્ટં દૈવેઽપિ ન દ્વયોઃ
(૩.૩.૪૦૬) રસે કટુઃ  કટ્વકાર્યે ત્રિષુ મત્સરતીક્ષ્ણયોઃ
(૩.૩.૪૦૭) રિષ્ટં ક્ષેમાઽશુભાઽભાવેષ્વરિષ્ટે તુ શુભાઽશુભે
(૩.૩.૪૦૮) માયાનિશ્ચલયન્ત્રેષુ કૈતવાઽનૃતરાશિષુ
(૩.૩.૪૦૯) અયોઘને શૈલશ‍ૃઙ્ગે  સીરાઙ્ગે  કૂટમસ્ત્રિયામ્
(૩.૩.૪૧૦) સૂક્ષ્મૈલાયાં ત્રુટિઃ સ્ત્રી સ્યાત્ કાલેઽલ્પે સંશયેઽપિ સા
(૩.૩.૪૧૧) અત્યુત્કર્ષાઽશ્રયઃ કોટ્યો મૂલે લગ્નકચે જટા
(૩.૩.૪૧૨) વ્યુષ્ટિઃ ફલે સમૃદ્ધૌ ચ દૃષ્ટિર્જ્ઞાનેઽક્ષ્ણિ દર્શને
(૩.૩.૪૧૩) ઇષ્ટિર્યોગેચ્છયોઃ સૃષ્ટં નિશ્ચિતે બહુનિ  ત્રિષુ (’બહૂનિ ’?)
(૩.૩.૪૧૪) કષ્ટે તુ કૃચ્છ્રગહને   દક્ષાઽમન્દાઽગદેષુ તુ
(૩.૩.૪૧૫) પટુર્દ્વૌ વાચ્યલિઙ્ગૌ  ચ નીલકણ્ઠઃ શિવેઽપિ ચ
(૩.૩.૪૧૬) પોટા દાસી દ્વિલિંગા   ચ ઘૃષ્ટી ઘર્ષણસૂકરૌ
(૩.૩.૪૧૭) ઘટા ઘોષ્ઠ્યાં હસ્તિપઙ્ક્તૌ કૃપીટમુદરે જલે
(૩.૩.૪૧૮) ઇતિ ટાન્તાઃ
(૩.૩.૪૧૯) પુંસિ કોષ્ઠોઽન્તર્જઠરં કુસૂલોઽન્તર્ગૃહં તથા
(૩.૩.૪૨૦) નિષ્ઠા નિષ્પત્તિનાશાઽન્તાઃ કાષ્ઠોત્કર્ષે સ્થિતૌ દિશિ
(૩.૩.૪૨૧) ત્રિષુ જ્યેષ્ઠોઽતિશસ્તેઽપિ કનિષ્ઠોઽતિયુવાઽલ્પયોઃ
(૩.૩.૪૨૨) ઇતિ ઠાન્તાઃ
(૩.૩.૪૨૩) દણ્ડોઽસ્ત્રી લગુડેઽપિ સ્યાદ્ ગુડો ગોલેક્ષુપાકયોઃ
(૩.૩.૪૨૪) સર્પ માંસાત્પશૂ વ્યાડૌ ગોભૂવાચસ્ત્વિડા ઇલાઃ

14 sanskritdocuments.org



અમરકોશ અથવા નામલિઙ્ગાઽનુશાસનં  કાણ્ડ ૩

(૩.૩.૪૨૫) ક્ષ્વેડવંશશલાકાઽપિ નાડી કાલેઽપિ ષટ્ક્ષણે
(૩.૩.૪૨૬) કાણ્ડોઽસ્ત્રી દણ્ડબાણાઽર્વવર્ગાઽવસરવારિષુ
(૩.૩.૪૨૭) સ્યાદ્ ભાણ્ડમશ્વાઽઽભરણેઽમત્રે મૂલવણિગ્ધને
(૩.૩.૪૨૮) ઇતિ ડાન્તાઃ
(૩.૩.૪૨૯) ભૃશપ્રતિજ્ઞયોર્બાઢં પ્રગાઢં ભૃશકૃચ્છ્રયોઃ
(૩.૩.૪૩૦) સંઘાતગ્રાસયોઃ પિણ્ડી દ્વયોઃ પુંસિ કલેવરે
(૩.૩.૪૩૧) ગણ્ડૌ કપોલવિસ્ફોટૌ મુણ્ડકસ્ત્રિષુ મુણ્ડિતે
(૩.૩.૪૩૨) ઇક્ષુભેદેઽપિ ખણ્ડોઽસ્ત્રી શિખણ્ડો બર્હચૂડયોઃ
(૩.૩.૪૩૩) શક્તસ્થૂલૌ ત્રિષુ દૃઢૌ વ્યૂઢૌ વિન્યસ્તસંહતૌ
(૩.૩.૪૩૪) ઇતિ ઢાન્તાઃ
(૩.૩.૪૩૫) ભ્રૂણોઽર્ભકે સ્ત્રૈણગર્ભે બાણો બલિસુતે શરે
(૩.૩.૪૩૬) કણોઽતિસૂક્ષ્મે ધાન્યાઽંશે સંઘાતે પ્રમથે ગણઃ
(૩.૩.૪૩૭) પણો દ્યૂતાઽઽદિષૂત્સૃષ્ટે ભૃતૌ મૂલ્યે ધનેઽપિ ચ
(૩.૩.૪૩૮) મૌર્વ્યાં દ્રવ્યાઽઽશ્રિતે સત્વશૌર્યસંધ્યાઽઽદિકે ગુણઃ
(૩.૩.૪૩૯) નિર્વ્યાપારસ્થિતૌ કાલવિશેષોત્સવયોઃ ક્ષણઃ
(૩.૩.૪૪૦) વર્ણો દ્વિજાઽઽદૌ શુક્લાઽઽદૌ સ્તુતૌ વર્ણં તુ વાઽક્ષરે
(૩.૩.૪૪૧) અરુણો ભાસ્કરેઽપિ સ્યાદ્ વર્ણભેદેઽપિ ચ ત્રિષુ
(૩.૩.૪૪૨) સ્થાણુઃ શર્વોઽપ્યથ દ્રોણઃ કાકેઽપ્યાજૌ રવે રણઃ
(૩.૩.૪૪૩) ગ્રામણીર્નાપિતે પુંસિ શ્રેષ્ઠે ગ્રામાઽધિપે ત્રિષુ
(૩.૩.૪૪૪) ઊર્ણા મેષાઽઽદિલોમ્નિ સ્યાદાવર્તે ચાન્તરા ભ્રુવોઃ
(૩.૩.૪૪૫) હરિણી સ્યાન્ મૃગી હેમપ્રતિમા હરિતા ચ યા
(૩.૩.૪૪૬) ત્રિષુ પાણ્ડૌ ચ હરિણઃ સ્થૂણા સ્તમ્ભેઽપિ વેશ્મનઃ
(૩.૩.૪૪૭) ત્રિષ્ણે સ્પૃહાપિપાસે દ્વે જુગુપ્સાકરુણે ઘૃણે
(૩.૩.૪૪૮) વણિક્પથે ચ વિપણિઃ સુરા પ્રત્યક્ ચ વારુણી
(૩.૩.૪૪૯) કરેણુરિભ્યાં સ્ત્રી નેભે દ્રવિણં તુ બલં ધનમ્
(૩.૩.૪૫૦) શરણં ગૃહરક્ષિત્રોઃ શ્રીપર્ણં કમલેઽપિ ચ
(૩.૩.૪૫૧) વિષાઽભિમરલોહેષુ તીક્ષ્ણં ક્લીબે ખરે ત્રિષુ
(૩.૩.૪૫૨) પ્રમાણં હેતુમર્યાદાશાસ્ત્રેયત્તાપ્રમાતૃષુ
(૩.૩.૪૫૩) કરણં સાધકતમં ક્ષેત્રગાત્રેન્દ્રિયેષ્વપિ
(૩.૩.૪૫૪) પ્રાણ્યુત્પાદે સંસરણમસંબાધચમૂગતૌ
(૩.૩.૪૫૫) ઘણ્ટાપથેઽથ વાન્તાઽન્ને સમુદ્ગિરણમુન્નયે
(૩.૩.૪૫૬) અતસ્ત્રિષુ વિષાણં સ્યાત્ પશુશ‍ૃઙ્ગેભદન્તયોઃ

(૩.૩.૪૫૭) પ્રવણે ક્રમનિમ્નોર્વ્યાં પ્રહ્વે ના તુ ચતુષ્પથે
(૩.૩.૪૫૮) સંકીર્ણૌ નિચિતાઽશુદ્ધા વિરિણં શૂન્યમૂષરમ્
(૩.૩.૪૫૯) સેતૌ ચ ચરણો વેણી નદીભેદે કચોચ્ચયે
(૩.૩.૪૬૦) ઇતિ ણાન્તાઃ
(૩.૩.૪૬૧) દેવસૂર્યૌ વિવસ્વન્તૌ સરસ્વન્તૌનદાઽર્ણવૌ
(૩.૩.૪૬૨) પક્ષિતાર્ક્ષ્યૌ ગરુત્મન્તૌ શકુન્તૌ ભાસપક્ષિણૌ
(૩.૩.૪૬૩) અગ્ન્યુત્પાતૌ ધૂમકેતૂ જીમૂતૌ મેઘપર્વતૌ
(૩.૩.૪૬૪) હસ્તૌ તુ પાણિનક્ષત્રે મરુતૌ પવનાઽમરૌ
(૩.૩.૪૬૫) યન્તા હસ્તિપકે સૂતે ભર્તા ધાતરિ પોષ્ટરિ
(૩.૩.૪૬૬) યાનપાત્રે શિશૌ પોતઃ પ્રેતઃ પ્રાણ્યન્તરે મૃતે
(૩.૩.૪૬૭) ગ્રહભેદે ધ્વજે કેતુઃ પાર્થિવે   તનયે સુતઃ
(૩.૩.૪૬૮) સ્થપતિઃ કારુભેદેઽપિ ભૂભૃદ્ ભૂમિધરે નૃપે
(૩.૩.૪૬૯) મૂર્ધાભિષિક્તો ભૂપેઽપિ ઋતુઃ સ્ત્રી કુસુમેઽપિ ચ
(૩.૩.૪૭૦) વિષ્ણાવપ્યજિતાઽવ્યક્તૌ સૂતસ્ત્વષ્ટરિ સારથૌ
(૩.૩.૪૭૧) વ્યક્તઃ પ્રાજ્ઞેઽપિ દૃષ્ટાન્તાવુભૌ શાસ્ત્રનિદર્શને
(૩.૩.૪૭૨) ક્ષત્તા સ્યાત્ સારથૌ દ્વાઃસ્થે ક્ષત્રિયાયાં ચ શૂદ્રજે
(૩.૩.૪૭૩) વૃત્તાન્તઃ સ્યાત્ પ્રકરણે પ્રકારે કાર્ત્સ્ન્યવાર્તયોઃ
(૩.૩.૪૭૪) આનર્તઃ સમરે નૃત્યસ્થાન નીવૃદ્વિશેષયોઃ
(૩.૩.૪૭૫) કૃતાન્તો યમ સિદ્ધાન્ત દૈવાઽકુશલકર્મસુ
(૩.૩.૪૭૬) શ્લેષ્માઽઽદિ રસ રક્તાઽઽદિ મહા ભૂતાનિ તદ્ ગુણાઃ
(૩.૩.૪૭૭) ઇન્દ્રિયાણ્યશ્મ વિકૃતિઃ  શબ્દયોનિશ્ચ ધાતવઃ
(૩.૩.૪૭૮) કક્ષાન્તરેઽપિ શુદ્ધાન્તો ભૂપસ્યાઽસર્વ ગોચરે
(૩.૩.૪૭૯) કાસૂ સામર્થ્યયોઃ શક્તિર્મૂર્તિઃ   કાઠિન્યકાયયોઃ ॥
(૩.૩.૪૮૦) વિસ્તાર વલ્લયોર્વ્રતતિર્વસતી રાત્રિવેશ્મનોઃ
(૩.૩.૪૮૧) ક્ષયાઽર્ચયોરપચિતિઃ સાતિર્દાનાઽવસાનયોઃ ॥
(૩.૩.૪૮૨) આર્તિઃ   પીડા ધનુષ્કોટ્યોર્જાતિઃ સામાન્યજન્મનોઃ
(૩.૩.૪૮૩) પ્રચાર સ્યન્દયો રીતિરીતિર્ડિમ્બ   પ્રવાસયોઃ
(૩.૩.૪૮૪) ઉદયેઽધિગમે પ્રાપ્તિસ્ત્રેતા ત્વગ્નિત્રયે યુગે
(૩.૩.૪૮૫) વીણાભેદેઽપિ મહતી ભૂતિર્ભસ્મનિ સમ્પદિ
(૩.૩.૪૮૬) નદી નગર્યોર્નાગાનાં ભોગવત્યથ સંગરે
(૩.૩.૪૮૭) સંગે સભાયાં સમિતિઃ ક્ષયવાસાવપિ ક્ષિતી

(૩.૩.૪૮૮) રવેરર્ચિશ્ચ   શસ્ત્રં ચ વહ્નિજ્વાલા ચ હેતયઃ
(૩.૩.૪૮૯) જગતી જગતિ છન્દોવિશેષોઽપિ ક્ષિતાવપિ
(૩.૩.૪૯૦) પઙ્ક્તિશ્છન્દોઽપિ  દશમં સ્યાત્ પ્રભાવેઽપિ ચાઽઽયતિઃ
(૩.૩.૪૯૧) પત્તિર્ગતૌ ચ મૂલે તુ પક્ષતિઃ પક્ષભેદયોઃ
(૩.૩.૪૯૨) પ્રકૃતિર્યોનિલિઙ્ગે   ચ કૈશિક્યાઽઽદ્યાશ્ચ વૃત્તયઃ
(૩.૩.૪૯૩) સિકતાઃ સ્યુર્વાલુકાઽપિ વેદે શ્રવસિ ચ શ્રુતિઃ
(૩.૩.૪૯૪) વનિતા જનિતાઽત્યર્થાઽનુરાગાયાં ચ યોષિતિ
(૩.૩.૪૯૫) ગુપ્તિઃ ક્ષિતિવ્યુદાસેઽપિ ધૃતિર્ધારણધૈર્યયોઃ
(૩.૩.૪૯૬) બૃહતી ક્ષુદ્ર વાર્તાકી છન્દોભેદે મહત્યપિ
(૩.૩.૪૯૭) વાસિતા સ્ત્રી કરિણ્યોશ્ચ વાર્તા વૃત્તૌ જનશ્રુતૌ
(૩.૩.૪૯૮) વાર્તં ફલ્ગુન્યરોગે ચ ત્રિષ્વપ્સુ ચ ઘૃતાઽમૃતે
(૩.૩.૪૯૯) કલધૌતં રૂપ્યહેમ્નોર્નિમિત્તમ્   હેતુલક્ષ્મણોઃ
(૩.૩.૫૦૦) શ્રુતં શાસ્ત્રાઽવધૃતયોર્યુગપર્યાપ્તયોઃ કૃતમ્
(૩.૩.૫૦૧) અત્યાહિતં મહાભીતિઃ કર્મ જીવાઽનપેક્ષિ ચ
(૩.૩.૫૦૨) યુક્તે ક્ષ્માઽઽદાવૃતે ભૂતં પ્રાણ્યતીતે સમે ત્રિષુ
(૩.૩.૫૦૩) વૃત્તં પદ્યે ચરિત્રે ત્રિષ્વતીતે દૃઢનિસ્તલે
(૩.૩.૫૦૪) મહદ્ રાજ્યં ચાઽવગીતં જન્યે સ્યાદ્ ગર્હિતે   ત્રિષુ
(૩.૩.૫૦૫) શ્વેતં રૂપ્યેઽપિ રજતં હેમ્નિ રૂપ્યે સિતે ત્રિષુ
(૩.૩.૫૦૬) ત્રિષ્વિતો જગદિઙ્ગેઽપિ  રક્તં નીલ્યાઽઽદિ રાગિ ચ
(૩.૩.૫૦૭) અવદાતઃ સિતે પીતે શુદ્ધે બદ્ધાઽર્જુનૌ  સિતૌ
(૩.૩.૫૦૮) યુક્તેઽતિ સંસ્કૃતેઽમર્ષિણ્યભિનીતોઽથ   સંસ્કૃતમ્
(૩.૩.૫૦૯) કૃત્રિમે  લક્ષણોપેતેઽપ્યનન્તોઽનવધાવપિ
(૩.૩.૫૧૦) ખ્યાતે હૃષ્ટે પ્રતીતોઽભિજાતસ્તુ કુલજે બુધે
(૩.૩.૫૧૧) વિવિક્તૌ પૂતવિજનૌ મૂર્છિતૌ   મૂઢસોચ્છ્રયૌ
(૩.૩.૫૧૨) દ્વૌ ચામ્લ પરુષૌ શુક્તૌ શિતી ધવલમેચકૌ
(૩.૩.૫૧૩) સત્યે સાધૌ વિદ્યમાને પ્રશસ્તેઽભ્યર્હિતે   ચ સત્
(૩.૩.૫૧૪) પુરસ્કૃતઃ પૂજિતેઽરાત્યભિયુક્તેઽગ્રતઃ કૃતે
(૩.૩.૫૧૫) નિવાતાવાશ્રયાઽવાતૌ શસ્ત્રાઽભેદ્યં ચ વર્મ યત્
(૩.૩.૫૧૬) જાતોન્નદ્ધપ્રવૃદ્ધાઃ સ્યુરુચ્છ્રિતા  ઉત્થિતાસ્ત્વમી
(૩.૩.૫૧૭) વૃદ્ધિમત્ પ્રોદ્યતોત્પન્ના આદૃતૌ સાદરાઽર્ચિતૌ 
(૩.૩.૫૧૮) સમૂહોત્પન્નયોર્જાતમહિજિચ્ છ્રીપતીન્દ્રયોઃ
(૩.૩.૫૧૯) સૌપ્તિકેઽપિ પ્રપાતોઽથાવપાતાવતટાવટૌ

(૩.૩.૫૨૦) સમિત્ સઙ્ગે  રણેઽપિ સ્ત્રી વ્યવસ્થાયામપિ સ્થિતિઃ
(૩.૩.૫૨૧) અર્થોઽભિધેય રૈ વસ્તુ પ્રયોજન નિવૃત્તિષુ
(૩.૩.૫૨૨) નિપાનાઽઽગમયોસ્તીર્થમૃષિ જુષ્ટે  જલે ગુરૌ
(૩.૩.૫૨૩) સમર્થસ્ત્રિષુ શક્તિસ્થે સંબદ્ધાઽર્થે હિતેઽપિ ચ
(૩.૩.૫૨૪) દશમીસ્થૌ ક્ષીણરાગ વૃદ્ધૌ વીથી પદવ્યપિ
(૩.૩.૫૨૫) આસ્થાની યત્નયોરાસ્થા પ્રસ્થોઽસ્ત્રી સાનુ માનયોઃ
(૩.૩.૫૨૬) શાસ્ત્ર દ્રવિણયોર્ગ્રન્થઃ સંસ્થાઽઽધારે સ્થિતૌ મૃતૌ
(૩.૩.૫૨૭) ઇતિ થાન્તાઃ
(૩.૩.૫૨૮) અભિપ્રાય વશૌ છન્દાવબ્દૌ જીમૂત વત્સરૌ
(૩.૩.૫૨૯) અપવાદૌ તુ નિન્દાઽઽજ્ઞે દાયાદૌ સુત બાન્ધવૌ
(૩.૩.૫૩૦) પાદા રશ્મ્યઙ્ઘ્રિ  તુર્યાંશાશ્ચન્દ્રાઽગ્ન્યર્કાસ્તમોનુદઃ
(૩.૩.૫૩૧) નિર્વાદો જનવાદેઽપિ શાદો જમ્બાલ શષ્પયોઃ
(૩.૩.૫૩૨) આરાવે રુદિતે ત્રાતર્યાક્રન્દો દારુણે રણે
(૩.૩.૫૩૩) સ્યાત્ પ્રસાદોઽનુરગેઽપિ સૂદઃ સ્યાદ્ વ્યઞ્જનેઽપિ ચ
(૩.૩.૫૩૪) ગોષ્ઠાઽધ્યક્ષેઽપિ ગોવિન્દો હર્ષેઽપ્યામોદવન્ મદઃ
(૩.૩.૫૩૫) પ્રાધાન્યે રાજલિઙ્ગે  ચ વૃષાઙ્ગે  કકુદોઽસ્ત્રિયામ્
(૩.૩.૫૩૬) સ્ત્રી સંવિજ્જ્ઞાન સંભાષા ક્રિયાકારાઽઽજિ નામસુ
(૩.૩.૫૩૭) ધર્મે રહસ્યુપનિષત્ સ્યાદૃતૌ વત્સરે શરત્
(૩.૩.૫૩૮) પદં વ્યવસિતિ ત્રાણ સ્થાન લક્ષ્માઙ્ઘ્રિ  વસ્તુષુ
(૩.૩.૫૩૯) ગોષ્પદં સેવિતે માને પ્રતિષ્ઠા કૃત્યમાસ્પદમ્
(૩.૩.૫૪૦) ત્રિષ્વિષ્ટ મધુરૌ સ્વાદૂ મૃદૂ ચાતીક્ષ્ણ કોમલૌ
(૩.૩.૫૪૧) મૂઢાઽલ્પાઽપટુ નિર્ભાગ્યા મન્દાઃ સ્યુર્દ્વૌ તુ શારદૌ
(૩.૩.૫૪૨) પ્રત્યગ્રાઽપ્રતિભૌ વિદ્વત્ સુપ્રગલ્ભૌ વિશારદૌ
(૩.૩.૫૪૩) ઇતિ દાન્તાઃ
(૩.૩.૫૪૪) વ્યામો વટશ્ચ ન્યગ્રોધાવુત્સેધઃ કાય ઉન્નતિઃ
(૩.૩.૫૪૫) પર્યાહારશ્ચ માર્ગશ્,હ્ ચ વિવધૌ વીવધૌ ચ તૌ
(૩.૩.૫૪૬) પરિધિર્યજ્ઞિય તરોઃ શાખાયામુપસૂર્યકે
(૩.૩.૫૪૭) બન્ધકં વ્યસનં ચેતઃ પીડાઽધિષ્ઠાનમાધયઃ
(૩.૩.૫૪૮) સ્યુઃ સમર્થન નીવાક નિયમાશ્ચ સમાધયઃ
(૩.૩.૫૪૯) દોષોત્પાદેઽનુબન્ધઃ સ્યાત્ પ્રકૃતસ્યાઽદિ વિનશ્વરે
(૩.૩.૫૫૦) મુખ્યાઽનુયાયિનિ શિશૌ પ્રકૃત્યાઽનુવર્તને
(૩.૩.૫૫૧) વિધુર્વિષ્ણૌ   ચન્દ્રમસિ પરિચ્છેદે બિલેઽવધિઃ

(૩.૩.૫૫૨) વિધિર્વિધાને   દૈવેઽપિ પ્રણિધિઃ પ્રાર્થને ચરે
(૩.૩.૫૫૩) બુધ વૃદ્ધૌ પણ્ડિતેઽપિ સ્કન્ધઃ સમુદયેઽપિ ચ
(૩.૩.૫૫૪) દેશે નદ વિશેષેઽબ્ધૌ સિન્ધુર્ના સરિતિ સ્ત્રિયામ્
(૩.૩.૫૫૫) વિધા વિધૌ પ્રકારે ચ સાધૂ રમ્યેઽપિ ચ ત્રિષુ
(૩.૩.૫૫૬) વધૂર્જાયા સ્નુષા સ્ત્રી ચ સુધા લેપોઽમૃતં સ્નુહી
(૩.૩.૫૫૭) સંધા પ્રતિજ્ઞા મર્યાદા શ્રદ્ધા સમ્પ્રત્યયઃ સ્પૃહા
(૩.૩.૫૫૮) મધુ મદ્યે પુષ્પરસે ક્ષૌદ્રેઽપ્યન્ધં તમસ્યપિ
(૩.૩.૫૫૯) અતસ્ત્રિષુ સમુન્નદ્ધૌ પણ્ડિતંમન્ય ગર્વિતૌ 
(૩.૩.૫૬૦) બ્રહ્મબન્ધુરધિક્ષેપે નિર્દેશેઽથાઽવલમ્બિતઃ
(૩.૩.૫૬૧) અવિદૂરોઽપ્યવષ્ટબ્ધઃ પ્રસિદ્ધૌ ખ્યાત ભૂષિતૌ
(૩.૩.૫૬૨) લેશેઽપિ ગન્ધઃ સંબાધો ગુહ્યસંકુલયોરપિ
(૩.૩.૫૬૩) બાધા નિષેધે દુઃખે ચ જ્ઞાતૃચાન્દ્રિસુરા બુધાઃ
। ઇતિ ધાન્તાઃ
(૩.૩.૫૬૪) સૂર્ય વહ્ની ચિત્રભાનૂ ભાનૂ રશ્મિ દિવાકરૌ
(૩.૩.૫૬૫) ભૂતાત્માનૌ ધાતૃ દેહૌ મૂર્ખ નીચૌ પૃથગ્જનૌ
(૩.૩.૫૬૬) ગ્રાવાણૌ શૈલપાષાણૌ પત્રિણૌ શરપક્ષિણૌ
(૩.૩.૫૬૭) તરુશૈલૌ શિખરિણૌ શિખિનૌ વહ્નિ બર્હિણૌ 
(૩.૩.૫૬૮) પ્રતિયત્નાવુભૌ લિપ્સોપગ્રહાવથ સાદિનૌ
(૩.૩.૫૬૯) દ્વૌ સારથિ હયારોહૌ વાજિનોઽશ્વેષુ પક્ષિણઃ
(૩.૩.૫૭૦) કુલેઽપ્યભિજનો જન્મ ભૂમ્યામપ્યથ હાયનાઃ
(૩.૩.૫૭૧) વર્ષાર્ચિર્વ્રીહિભેદાશ્ચ   ચન્દ્રાગ્ન્યર્કા વિરોચનાઃ
(૩.૩.૫૭૨) કેશેઽપિ વૃજિનો વિશ્વકર્માઽર્ક સુરશિલ્પિનોઃ
(૩.૩.૫૭૩) આત્મા યત્નો ધૃતિર્બુદ્ધિઃ સ્વભાવો બ્રહ્મ વર્ષ્મ ચ
(૩.૩.૫૭૪) શક્રો ઘાતુક મત્તેભો વર્ષુકાઽબ્દો ઘનાઘનઃ
(૩.૩.૫૭૫) અભિમાનોઽર્થાઽઽદિ દર્પે જ્ઞાને પ્રણય હિંસયોઃ 
(૩.૩.૫૭૬) ઘનો મેઘે મૂર્તિગુણે   ત્રિષુ મૂર્તે નિરન્તરે
(૩.૩.૫૭૭) ઇનઃ સૂર્યે પ્રભૌ રાજા મૃગાઙ્કે ક્ષત્રિયે નૃપે
(૩.૩.૫૭૮) વાણિન્યૌ નર્તકી દૂત્યૌ સ્રવન્ત્યામપિ વાહિની
(૩.૩.૫૭૯) હ્લાદિન્યૌ વજ્રતડિતૌ વન્દાયામપિ કામિની
(૩.૩.૫૮૦) ત્વગ્ દેહયોરપિ તનુઃ સૂનાઽધો જિહ્વિકાઽપિ ચ
(૩.૩.૫૮૧) ક્રતુ વિસ્તારયોરસ્ત્રી વિતાનં ત્રિષુ તુચ્છકે
(૩.૩.૫૮૨) મન્દેઽથ કેતનં કૃત્યે કેતાવુપનિમન્ત્રણે

amarfin3.pdf 19



અમરકોશ અથવા નામલિઙ્ગાઽનુશાસનં  કાણ્ડ ૩

(૩.૩.૫૮૩) વેદસ્તત્ત્વં તપો બ્રહ્મ બ્રહ્મા વિપ્રઃ પ્રજાપતિઃ
(૩.૩.૫૮૪) ઉત્સાહને ચ હિંસાયાં   સૂચને ચાઽપિ ગન્ધનમ્
(૩.૩.૫૮૫) આતઞ્ચનં પ્રતીવાપ જવનાઽઽપ્યાયનાઽર્થકમ્
(૩.૩.૫૮૬) વ્યઞ્જનં લાઞ્છનં શ્મશ્રુ નિષ્ઠાનાઽવયવેષ્વપિ
(૩.૩.૫૮૭) સ્યાત્ કૌલીનં લોકવાદે યુદ્ધે પશ્વહિ પક્ષિણામ્
(૩.૩.૫૮૮) સ્યાદુદ્યાનં નિઃસરણે વનભેદે પ્રયોજને
(૩.૩.૫૮૯) અવકાશે સ્થિતૌ સ્થાનં ક્રીડાઽઽદાવપિ દેવનમ્
(૩.૩.૫૯૦) વ્યુત્થાનં પ્રતિરોધે ચ વિરોધાઽઽચરણેઽપિ ચ
(૩.૩.૫૯૧) ઉત્થાનં પૌરુષે તન્ત્રે સંનિવિષ્ટોદ્ગમેઽપિ ચ
(૩.૩.૫૯૨) મારણે મૃતસંસ્કારે ગતૌ દ્રવ્યેઽર્થ દાપને
(૩.૩.૫૯૩) નિર્વર્તનોપકરણાઽનુવ્રજ્યાસુ ચ સાધનમ્
(૩.૩.૫૯૪) નિર્યાતનં વૈર શુદ્ધૌ દાને ન્યાસાઽર્પણેઽપિ ચ
(૩.૩.૫૯૫) વ્યસનં વિપદિ ભ્રંશે દોષે કામજકોપજે
(૩.૩.૫૯૬) પક્ષ્માઽક્ષિલોમ્નિ કિઞ્જલ્કે તન્ત્વાઽઽદ્યમ્શેઽપ્યણીયસિ
(૩.૩.૫૯૭) તિથિભેદે ક્ષણે પર્વ વર્ત્મ નેત્રચ્છદેઽધ્વનિ
(૩.૩.૫૯૮) અકાર્યગુહ્યે કૌપીનં મૈથુનં સંગતૌ રતે
(૩.૩.૫૯૯) પ્રધાનં પરમાઽઽત્મા ધીઃ પ્રજ્ઞાનં બુદ્ધિચિહ્નયોઃ
(૩.૩.૬૦૦) પ્રસૂનં પુષ્પફલયોર્નિધનં   કુલનાશયોઃ
(૩.૩.૬૦૧) ક્રન્દને રોદનાઽઽહ્વાને વર્ષ્મ દેહપ્રમાણયોઃ
(૩.૩.૬૦૨) ગૃહદેહત્વિટ્પ્રભાવા ધામાન્યથ ચતુષ્પથે
(૩.૩.૬૦૩) સંનિવેશે ચ સંસ્થાનં લક્ષ્મ ચિહ્નપ્રધાનયોઃ
(૩.૩.૬૦૪) આચ્છાદને સંવિધાનમપવારણમિત્યુભે
(૩.૩.૬૦૫) આરાધનં સાધને સ્યાદવાપ્તૌ તોષણેઽપિ ચ
(૩.૩.૬૦૬) અધિષ્ઠાનં ચક્રપુરપ્રભાવાઽધ્યાસનેષ્વપિ
(૩.૩.૬૦૭) રત્નં સ્વજાતિશ્રેષ્ઠેઽપિ વને સલિલકાનને
(૩.૩.૬૦૮) તલિનં વિરલે સ્તોકે વાચ્યલિઙ્ગં  તથોત્તરે
(૩.૩.૬૦૯) સમાનાઃ સત્સમૈકે સ્યુઃ પિશુનૌ ખલસૂચકૌ
(૩.૩.૬૧૦) હીનન્યૂનાવૂનગર્હ્યૌ વેગિશૂરૌ તરસ્વિનૌ
(૩.૩.૬૧૧) અભિપન્નોઽપરાદ્ધોઽભિગ્રસ્તવ્યાપદ્ગતાવપિ
। ઇતિ નાન્તાઃ
(૩.૩.૬૧૨) કલાપો ભૂષણે બર્હે તૂણીરે સંહતાવપિ
(૩.૩.૬૧૩) પરિચ્છદે પરીવાપઃ પર્યુપ્તૌ સલિલસ્થિતૌ

(૩.૩.૬૧૪) ગોધુગ્ગોષ્ઠપતી ગોપૌ હરવિષ્ણૂ વૃષાકપી
(૩.૩.૬૧૫) બાષ્પમૂષ્માશ્રુ કશિપુ ત્વન્નમાચ્છાદનં દ્વયમ્
(૩.૩.૬૧૬) તલ્પં શય્યાઽટ્ટદારેષુ સ્તમ્બેઽપિ વિટપોઽસ્ત્રિયામ્
(૩.૩.૬૧૭) પ્રાપ્તરૂપસ્વરૂપાઽભિરૂપા બુધમનોજ્ઞયોઃ
(૩.૩.૬૧૮) ભેદ્યલિઙ્ગા  અમી કૂર્મી વીણાભેદશ્ચ કચ્છપી
(૩.૩.૬૧૯) કુતપો મૃગરોમોત્થપટે ચાહ્નો।ષ્ટમેંઽશકે
। ઇતિ પાન્તાઃ
(૩.૩.૬૨૦) શિફા શિખાયાં સરિતિ માંસિકાયાં ચ માતરિ
(૩.૩.૬૨૧) શફં મૂલે તરૂણાં સ્યાદ્ગવાદીનાં ખુરેઽપિ ચ
(૩.૩.૬૨૨) ગુલ્ફઃ સ્યાદ્ગુંફને બાહોરલંકારે ચ કીર્તિતઃ 
(૩.૩.૬૨૩) રવર્ણે પુંસિ રેફઃ સ્યાત્કુત્સિતે  વાચ્યલિઙ્ગકઃ
। ઇતિ ફાન્તાઃ
(૩.૩.૬૨૪) અન્તરાભવસત્વેઽશ્વે ગન્ધર્વો દિવ્યગાયને
(૩.૩.૬૨૫) કમ્બુર્ના વલયે શઙ્ખે  દ્વિજિહ્વૌ સર્પસૂચકૌ
(૩.૩.૬૨૬) પૂર્વોઽન્યલિઙ્ગઃ  પ્રાગાહ પુમૂબહુત્વેઽપિ  પૂર્વજાન્
(૩.૩.૬૨૭) ચિત્રપુઙ્ખેઽપિ  કાદમ્બો નિતમ્બોઽદ્રિતટે કટૌ
(૩.૩.૬૨૮) દર્વી ફણાઽપિ બિમ્બોઽસ્ત્રી મણ્ડલેઽપિ ચ
। ઇતિ બાન્તાઃ
(૩.૩.૬૨૯) કુમ્ભૌ ઘટેભમૂર્ધાંશૌ ડિમ્ભૌ તુ શિશુબાલિશૌ
(૩.૩.૬૩૦) સ્તમ્ભૌ સ્થૂણાજડીભાવૌ શમ્ભૂ બ્રહ્મત્રિલોચનૌ
(૩.૩.૬૩૧) કુક્ષિભ્રૂણાઽર્ભકા ગર્ભા વિસ્રમ્ભઃ પ્રણયેઽપિ ચ
(૩.૩.૬૩૨) સ્યાદ્ભેર્યાં દુન્દુભિઃ પુંસિ સ્યાદક્ષે દુન્દુભિઃ સ્ત્રિયામ્
(૩.૩.૬૩૩) સ્યાન્મહારજતે ક્લીબં કુસુમ્ભં કરકે પુમાન્
(૩.૩.૬૩૪) ક્ષત્રિયેઽપિ ચ નાભિર્ના સુરભિર્ગવિ ચ સ્ત્રિયામ્
(૩.૩.૬૩૫) સભા સંસદિ સભ્યે ચ ત્રિષ્વધ્યક્ષેઽપિ વલ્લભઃ
। ઇતિ ભાન્તાઃ
(૩.૩.૬૩૬) કિરણ પ્રગ્રહૌ રશ્મી કપિભેકૌ પ્લવઙ્ગમૌ
(૩.૩.૬૩૭) ઇચ્છામનોભવૌ કામૌ શક્ત્યુદ્યોગૌ પરાક્રમૌ
(૩.૩.૬૩૮) ધર્માઃ પુણ્યયમન્યાયસ્વભાવાઽઽચારસોમપાઃ
(૩.૩.૬૩૯) ઉપાયપૂર્વ આરમ્ભ ઉપધા ચાપ્યુપક્રમઃ
(૩.૩.૬૪૦) વણિક્પથઃ પુરં વેદો નિગમા નાગરો વણિક્
(૩.૩.૬૪૧) નૈગમૌ દ્વૌ બલે રામો નીલચારુસિતે ત્રિષુ

(૩.૩.૬૪૨) શબ્દાઽઽદિપૂર્વો વૃન્દેઽપિ ગ્રામઃ ક્રાન્તૌ ચ વિક્રમઃ
(૩.૩.૬૪૩) સ્તોમઃ સ્તોત્રેઽધ્વરે વૃન્દે જિહ્વાસ્તુ કુતિલેઽલસે
(૩.૩.૬૪૪) ઉષ્ણેઽપિ ઘર્મશ્ચેષ્ટાઽલઙ્કારે ભ્રાન્તૌ ચ વિભ્રમઃ
(૩.૩.૬૪૫) ગુલ્મા રુક્સ્તમ્બસેનાશ્ચ જામિઃ સ્વસૃકુલસ્ત્રિયોઃ
(૩.૩.૬૪૬) ક્ષિતિક્ષાન્ત્યોઃ ક્ષમા યુક્તે ક્ષમં શક્તે હિતે ત્રિષુ
(૩.૩.૬૪૭) ત્રિષુ શ્યામૌ હરિત્કૃષ્ણૌ શ્યામા સ્યાચ્છારિવા નિશા
(૩.૩.૬૪૮) લલામં પુચ્છપુણ્ડ્રાઽશ્વભૂષાપ્રાધાન્યકેતુષુ
(૩.૩.૬૪૯) સૂક્ષ્મમધ્યાત્મમપ્યાદ્યે પ્રધાને પ્રથમસ્ત્રિષુ
(૩.૩.૬૫૦) વામૌ વલ્ગુપ્રતીપૌ દ્વાવધમૌ ન્યૂનકુત્સિતૌ
(૩.૩.૬૫૧) જીર્ણં ચ પરિભુક્તં ચ યાતયામમિદં દ્વયમ્
। ઇતિ ગાન્તાઃ
(૩.૩.૬૫૨) તુરઙ્ગગરુડૌ  તાર્ક્ષ્યૌ નિલયાઽપચયૌ ક્ષયૌ
(૩.૩.૬૫૩) શ્વશુર્યૌ દેવરશ્યાલૌ ભ્રાતૃવ્યૌ ભ્રાતૃજદ્વિષૌ
(૩.૩.૬૫૪) પર્જન્યૌ રસદબ્દેન્દ્રૌ સ્યાદર્યઃ સ્વામિવૈશ્યયોઃ
(૩.૩.૬૫૫) તિષ્યઃ પુષ્યે કલિયુગે પર્યાયોઽવસરે ક્રમે
(૩.૩.૬૫૬) પ્રત્યયોઽધીન શપથજ્ઞાનવિશ્વાસહેતુષુ
(૩.૩.૬૫૭) રન્ધ્રે શબ્દેઽથાનુશયો દીર્ઘદ્વેષાઽનુતાપયોઃ
(૩.૩.૬૫૮) સ્થૂલોચ્ચયસ્ત્વસાકલ્યે નાગાનાં મધ્યમે ગતે
(૩.૩.૬૫૯) સમયાઃ શપથાઽઽચારકાલસિદ્ધાન્તસંવિદઃ
(૩.૩.૬૬૦) વ્યસનાન્યશુભં દૈવં વિપદિત્યનયાસ્ત્રયઃ
(૩.૩.૬૬૧) અત્યયોઽતિક્રમે કૃચ્છ્રે   દોષે દણ્ડેઽપ્યથાઽઽપદિ
(૩.૩.૬૬૨) યુદ્ધાયત્યોઃ સમ્પરાયઃ પૂજ્યસ્તુ શ્વશુરેઽપિ ચ
(૩.૩.૬૬૩) પસ્ચાદવસ્થાયિ બલં સમવાયશ્ચ સન્નયૌ
(૩.૩.૬૬૪) સંઘાતે સંનિવેશે ચ સંસ્ત્યાયઃ પ્રણયાસ્ત્વમી
(૩.૩.૬૬૫) વિસ્રમ્ભયાઞ્ચાપ્રેમાણો વિરોધેઽપિ સમુચ્છ્રયઃ
(૩.૩.૬૬૬) વિષયો યસ્ય યો જ્ઞાતસ્તત્ર શબ્દાઽઽદિકેષ્વપિ
(૩.૩.૬૬૭) નિર્યાસેઽપિ કષાયો સ્ત્રી સભાયાં ચ પ્રતિશ્રયઃ
(૩.૩.૬૬૮) પ્રાયો ભૂમ્ન્યન્તગમને મન્યુર્દૈન્યે ક્રતૌ ક્રુધિ
(૩.૩.૬૬૯) રહસ્યોપસ્થયોર્ગુહ્યં સત્યં શપથતથ્યયોઃ
(૩.૩.૬૭૦) વીર્યં બલે પ્રભાવે ચ દ્રવ્યં ભવ્યે ગુણાઽઽશ્રયે
(૩.૩.૬૭૧) ધિષ્ણ્યં સ્થાને ગૃહે ભેઽગ્નૌ ભાગ્યં કર્મ શુભાઽશુભમ્
(૩.૩.૬૭૨) કશેરુ હેમ્નોર્ગાઙ્ગેયં  વિશલ્યા દન્તિકાઽપિ ચ

(૩.૩.૬૭૩) વૃષાકપાયી શ્રીગૌર્યોરભિજ્ઞા નામશોભયોઃ
(૩.૩.૬૭૪) આરમ્ભો નિષ્કૃતિઃ  શિક્ષા પૂજનં સમ્પ્રધારણમ્
(૩.૩.૬૭૫) ઉપાયઃ કર્મ ચેષ્ટા ચ ચિકિત્સા ચ નવ ક્રિયાઃ
(૩.૩.૬૭૬) છાયા સૂર્યપ્રિયા કાન્તિઃ પ્રતિબિમ્બમનાતપઃ
(૩.૩.૬૭૭) કક્ષ્યા પ્રકોષ્ઠે હર્મ્યાઽઽદેઃ કાઞ્ચ્યાં મધ્યેભબન્ધને
(૩.૩.૬૭૮) કૃત્યા ક્રિયાદેવતયોસ્ત્રિષુ ભેદ્યે ધનાઽઽદિભિઃ
(૩.૩.૬૭૯) જન્યઃ સ્યાજ્જનવાદેઽપિ જઘન્યોઽન્ત્યેઽધમેઽપિ ચ
(૩.૩.૬૮૦) ગર્હ્યાઽધીનૌ ચ વક્તવ્યૌ કલ્યૌ સજ્જનિરામયૌ
(૩.૩.૬૮૧) આત્મવાનનપેતોઽર્થાદર્થ્યૌ પુણ્યં તુ ચાર્વપિ
(૩.૩.૬૮૨) રૂપ્યં પ્રશસ્તરૂપેઽપિ વદાન્યો વલ્ગુવાગપિ
(૩.૩.૬૮૩) ન્યાય્યેઽપિ મધ્યં સૌમ્યં તુ સુન્દરે સોમદૈવતે
। ઇતિ યાન્તાઃ
(૩.૩.૬૮૪) નિવહાઽવસરૌ વારૌ સંસ્તરૌ પ્રસ્તરાઽધ્વરૌ
(૩.૩.૬૮૫) ગુરૂ ગોષ્પતિપિત્રાદ્યૌ દ્વાપરૌ યુગસંશયૌ
(૩.૩.૬૮૬) પ્રકારૌ ભેદસાદૃશ્યે આકારાવિઙ્ગિતાઽઽકૃતી
(૩.૩.૬૮૭) કિંશારૂ   ધાન્યશૂકેષુ મરૂ ધન્વધરાધરૌ
(૩.૩.૬૮૮) અદ્રયો દ્રુમશૈલાઽર્કાઃ સ્ત્રીસ્તનાઽબ્દૌ પયોધરૌ
(૩.૩.૬૮૯) ધ્વાન્તાઽરિદાનવા વૃત્રા બલિહસ્તાઽંશવઃ કરાઃ
(૩.૩.૬૯૦) પ્રદરા ભઙ્ગનારીરુક્બાણા  અસ્રાઃ કચા અપિ
(૩.૩.૬૯૧) અજાતશ‍ૃઙ્ગો  ગૌઃ કાલેઽપ્યશ્મશ્રુર્ના ચ તૂબરૌ
(૩.૩.૬૯૨) સ્વર્ણેઽપિ રાઃ પરિકરઃ પર્યઙ્કપરિવારયોઃ
(૩.૩.૬૯૩) મુક્તાશુદ્ધૌ ચ તારઃ સ્યાચ્છારો વાયૌ સ તુ ત્રિષુ
(૩.૩.૬૯૪) કર્બુરેઽથ પ્રતિજ્ઞાઽઽજિસંવિદાપત્સુ સંગરઃ
(૩.૩.૬૯૫) વેદભેદે ગુપ્તવાદે મન્ત્રો મિત્રો રવાવપિ
(૩.૩.૬૯૬) મખેષુ યૂપખણ્ડેઽપિ સ્વરુર્ગુહ્યેઽપ્યવસ્કરઃ
(૩.૩.૬૯૭) આડમ્બરસ્તૂર્યરવે ગજેન્દ્રાણાં ચ ગર્જિતે 
(૩.૩.૬૯૮) અભિહારોઽભિયોગે ચ ચૌર્યે સંનહનેઽપિ ચ
(૩.૩.૬૯૯) સ્યાજ્જઙ્ગમે  પરીવારઃ ખડ્ગકોશે પરિચ્છદે
(૩.૩.૭૦૦) વિષ્ટરો વિટપી દર્ભમુષ્ટિઃ પીઠાઽઽદ્યમાસનમ્
(૩.૩.૭૦૧) દ્વારિ દ્વાઃ સ્થે પ્રતીહારઃ પ્રતીહાર્યપ્યનન્તરે
(૩.૩.૭૦૨) વિપુલે નકુલે વિષ્ણૌ બભ્રુર્ના પિઙ્ગલે  ત્રિષુ
(૩.૩.૭૦૩) સારો બલે સ્થિરાઽંશે ચ ન્યાય્યે ક્લીબં વરે ત્રિષુ

(૩.૩.૭૦૪) દુરોદરો દ્યૂતકારે પણે દ્યૂતે દુરોદરમ્
(૩.૩.૭૦૫) મહાઽરણ્યે દુર્ગપથે કાન્તારં પુન્નપુંસકમ્
(૩.૩.૭૦૬) મત્સરોઽન્યશુભદ્વેષે તદ્વત્કૃપણયોસ્ત્રિષુ
(૩.૩.૭૦૭) દેવાદ્વૃતે  વરઃ શ્રેષ્ઠે ત્રિષુ ક્લીબં મનાક્પ્રિયે
(૩.૩.૭૦૮) વંશાઙ્કુરે  કરીરોઽસ્ત્રી તરુભેદે ઘટે ચ ના
(૩.૩.૭૦૯) ના ચમૂજઘને હસ્તસૂત્રે પ્રતિસરોઽસ્ત્રિયામ્
(૩.૩.૭૧૦) યમાઽનિલેન્દ્રચન્દ્રાર્કવિષ્ણુસિંહાઽંશુવાજિષુ 
(૩.૩.૭૧૧) શુકાઽહિકપિભેકેષુ હરિર્ના કપિલે ત્રિષુ
(૩.૩.૭૧૨) શર્કરા કર્પરાઽંશેઽપિ યાત્રા સ્યાદ્યાપને ગતૌ
(૩.૩.૭૧૩) ઇરા ભૂવાક્સુરાઽપ્સુસ્યાત્ તન્દ્રી નિદ્રાપ્રમીલયોઃ
(૩.૩.૭૧૪) ધાત્રી સ્યાદુપમાતાઽપિ ક્ષિતિરપ્યામલક્યપિ
(૩.૩.૭૧૫) ક્ષુદ્રા વ્યઙ્ગા  નટી વેશ્યા સરઘા કણ્ટકારિકા
(૩.૩.૭૧૬) ત્રિષુ ક્રૂરેઽધમેઽલ્પેઽપિ ક્ષુદ્રં માત્રા પરિચ્છદે
(૩.૩.૭૧૭) અલ્પે ચ પરિમાણે સા માત્રં કાર્ત્સ્ન્યેઽવધારણે
(૩.૩.૭૧૮) આલેખ્યાઽઽશ્ચર્યયોશ્ચિત્રં કલત્રં શ્રોણિભાર્યયોઃ
(૩.૩.૭૧૯) યોગ્યભાજનયોઃ પાત્રં પત્રં વાહનપક્ષયોઃ
(૩.૩.૭૨૦) નિદેશગ્રન્થયોઃ શાસ્ત્રં શસ્ત્રમાયુધલોહયોઃ
(૩.૩.૭૨૧) સ્યાજ્જટાઽંશુકયોર્નેત્રં ક્ષેત્રં પત્નીશરીરયોઃ
(૩.૩.૭૨૨) મુખાગ્રે ક્રોડહલયોઃ પોત્રં ગોત્રં તુ નામ્નિ ચ
(૩.૩.૭૨૩) સત્રમાચ્છાદને યજ્ઞે સદાદાને વનેઽપિ ચ
(૩.૩.૭૨૪) અજિરં વિષયે કાયેઽપ્યંબરં વ્યોમ્નિ વાસસિ
(૩.૩.૭૨૫) ચક્રં રાષ્ટ્રેઽપ્યક્ષરં  તુ મોક્ષેઽપિ ક્ષીરમપ્સુ ચ
(૩.૩.૭૨૬) સ્વર્ણેઽપિ ભૂરિચન્દ્રૌ દ્વૌ દ્વારમાત્રેઽપિ ગોપુરમ્
(૩.૩.૭૨૭) ગુહાદમ્ભૌ ગહ્વરે દ્વે રહોઽન્તિકમુપહ્વરે
(૩.૩.૭૨૮) પુરોઽધિકમુપર્યગ્રાણ્યગારે નગરે પુરમ્
(૩.૩.૭૨૯) મન્દિરં ચાથ રાષ્ટ્રોઽસ્ત્રી  વિષયે સ્યાદુપદ્રવે
(૩.૩.૭૩૦) દરોઽસ્ત્રિયાં ભયે શ્વભ્રે વજ્રોઽસ્ત્રી હીરકે પવૌ
(૩.૩.૭૩૧) તન્ત્રં પ્રધાને સિદ્ધાન્તે સૂત્રવાયે પરિચ્છદે
(૩.૩.૭૩૨) ઔશીરશ્ચામરે દણ્ડેઽપ્યૌશીરં શયનાઽઽસને
(૩.૩.૭૩૩) પુષ્કરં કરિહસ્તાઽગ્રે વાદ્યભાણ્ડમુખે જલે
(૩.૩.૭૩૪) વ્યોમ્નિ ખડ્ગફલે પદ્મે તીર્થૌષધિવિશેષયોઃ
(૩.૩.૭૩૫) અન્તરમવકાશાઽવધિપરિધાનાન્તર્ધિભેદતાદર્થ્યે 

(૩.૩.૭૩૬) છિદ્રાઽઽત્મીયવિનાબહિરવસરમધ્યેઽન્તરાત્મનિ ચ
(૩.૩.૭૩૭) મુસ્તેઽપિ પિઠરં રાજકશેરુણ્યપિ નાગરમ્
(૩.૩.૭૩૮) શાર્વરં ત્વન્ધતમસે ઘાતુકે ભેદ્યલિઙ્ગકમ્
(૩.૩.૭૩૯) ગૌરોઽરુણે સિતે પીતે વ્રણકાર્યપ્યરુષ્કરઃ
(૩.૩.૭૪૦) જઠરઃ કઠિનેઽપિ સ્યાદધસ્તાદપિ ચાઽધરઃ
(૩.૩.૭૪૧) અનાકુલેઽપિ ચૈકાગ્રો વ્યગ્રો વ્યાસક્ત આકુલે
(૩.૩.૭૪૨) ઉપરુદીચ્યશ્રેષ્ઠેષ્વપ્યુત્તરઃ સ્યાદનુત્તરઃ
(૩.૩.૭૪૩) એષાં વિપર્યયે શ્રેષ્ઠે દૂરાઽનાત્મોત્તમાઃ પરાઃ
(૩.૩.૭૪૪) સ્વાદુપ્રિયૌ ચ મધુરૌ ક્રૂરૌ કઠિનનિર્દયૌ
(૩.૩.૭૪૫) ઉદારૌ દાતૃમહતોરિતરસ્ત્વન્યનીચયોઃ
(૩.૩.૭૪૬) મન્દસ્વચ્છન્દયોઃ સ્વૈરઃ શુભ્રમુદ્દીપ્તશુક્લયોઃ
(૩.૩.૭૪૭) આસારો વેગવદ્વર્ષે સૈન્યપ્રસરણં તથા
(૩.૩.૭૪૮) ધારામ્બુપાતે ચોત્કર્ષેઽસ્ત્રૌ કટાહે તુ કર્પરઃ
(૩.૩.૭૪૯) બન્ધુરં સુન્દરે નમ્રે ગિરિર્ગેન્દુકશૈલયોઃ
(૩.૩.૭૫૦) ચરુઃ સ્થાલ્યાં હવિઃ પક્તાઽવધીરઃ કાતરે ચલે
। ઇતિ રાન્તાઃ
(૩.૩.૭૫૧) ચૂડા કિરીટમ્ કેશાશ્ચ સંયતા મૌલયસ્ત્રયઃ
(૩.૩.૭૫૨) દ્રુમપ્રભેદમાતઙ્ગકાણ્ડપુષ્પાણિ  પીલવઃ
(૩.૩.૭૫૩) કૃતાન્તાઽનેહસોઃ કાલશ્ચતુર્થેઽપિ યુગે કલિઃ
(૩.૩.૭૫૪) સ્યાત્કુરઙ્ગેઽપિ  કમલઃ પ્રાવારેઽપિ ચ કમ્બલઃ
(૩.૩.૭૫૫) કરોપહારયોઃ પુંસિ બલિઃ પ્રાણ્યઙ્ગજે  સ્ત્રિયામ્
(૩.૩.૭૫૬) સ્થૌલ્યસામર્થ્યસૈન્યેષુ બલં ના કાકસીરિણોઃ
(૩.૩.૭૫૭) વાતૂલઃ પુંસિ વાત્યાયામપિ વાતાઽસહે ત્રિષુ
(૩.૩.૭૫૮) ભેદ્યલિઙ્ગઃ  શઠે વ્યાલઃ પુંસિ શ્વાપદસર્પયોઃ
(૩.૩.૭૫૯) મલોઽસ્ત્રી પાપવિટ્કિટ્ટાન્યસ્ત્રી  શૂલં રુગાયુધમ્
(૩.૩.૭૬૦) શઙ્કાવપિ દ્વયોઃ કીલઃ પાલિઃ સ્ત્ર્યશ્ર્યઙ્કપઙ્ક્તિષુ
(૩.૩.૭૬૧) કલા શિલ્પે કાલભેદે ચાઽઽલી સખ્યાવલી અપિ
(૩.૩.૭૬૨) અબ્ધ્યમ્બુવિકૃતૌ વેલા કાલમર્યાદયોરપિ
(૩.૩.૭૬૩) બહુલાઃ કૃત્તિકા  ગાવો બહુલોઽગ્નૌ શિતૌ ત્રિષુ
(૩.૩.૭૬૪) લીલા વિલાસક્રિયયોરુપલા શર્કરાઽપિ ચ
(૩.૩.૭૬૫) શોણિતેઽમ્ભસિ કીલાલં મૂલમાદ્યે શિફાભયોઃ
(૩.૩.૭૬૬) જાલં સમૂહ આનાયગવાક્ષક્ષારકેષ્વપિ

(૩.૩.૭૬૭) શીલં સ્વભાવે સદ્વૃત્તે  સસ્યે હેતુકૃતે ફલમ્
(૩.૩.૭૬૮) છદિર્નેત્રરુજોઃ ક્લીબં સમૂહે પટલં ન ના
(૩.૩.૭૬૯) અધસ્સ્વરૂપયોરસ્ત્રી તલં સ્યાચ્ચામિષે પલમ્
(૩.૩.૭૭૦) ઔર્વાઽનલેઽપિ પાતાલં ચૈલં વસ્ત્રેઽધમે ત્રિષુ
(૩.૩.૭૭૧) કુકૂલં શઙ્કુભિઃ  કીર્ણે શ્વભ્રે ના તુ તુષાઽનલે
(૩.૩.૭૭૨) નિર્ણીતે કેવલમિતિ ત્રિલિઙ્ગં  ત્વેકકૃત્સ્નયોઃ
(૩.૩.૭૭૩) પર્યાપ્તિક્ષેમપુણ્યેષુ કુશલં શિક્ષિતે ત્રિષુ
(૩.૩.૭૭૪) પ્રવાલમઙ્કુરેઽપ્યસ્ત્રી  ત્રિષુ સ્થૂલં જડેઽપિ ચ
(૩.૩.૭૭૫) કરાલો દન્તુરે તુઙ્ગે  ચારૌ દક્ષે ચ પેશલઃ
(૩.૩.૭૭૬) મૂર્ખેઽર્ભકેઽપિ બાલઃ સ્યાલ્લોલશ્ચલસતૃષ્ણયોઃ
(૩.૩.૭૭૭) કુલં ગૃહેઽપિ તાલાઙ્કે કુબેરે ચૈકકુણ્ડલઃ
(૩.૩.૭૭૮) સ્ત્રીભાવાવજ્ઞયોર્હેલા હેલિઃ સૂર્યે રણે હિલિઃ
(૩.૩.૭૭૯) હાલઃ સ્યાન્નૃપતૌ મદ્યે શકલચ્છદયોર્દલમ્
(૩.૩.૭૮૦) તૂલિશ્ચિત્રોપકરણશલાકાતૂલશય્યયોઃ
(૩.૩.૭૮૧) તુમુલં વ્યાકુલે શબ્દે શષ્કુલી કર્ણપાલ્યપિ

। ઇતિ લાન્તાઃ
(૩.૩.૭૮૨) દવદાવૌ વનાઽરણ્યવહ્ની જન્મહરૌ ભવૌ
(૩.૩.૭૮૩) મન્ત્રી સહાયઃ સચિવૌ પતિશાખિનરા ધવાઃ
(૩.૩.૭૮૪) અવયઃ શૈલમેષાઽર્કા આજ્ઞાઽઽહ્વાનાધ્વરા હવાઃ
(૩.૩.૭૮૫) ભાવઃ સત્તાસ્વભાવાઽભિપ્રાયચેષ્ટાઽઽત્મજન્મસુ
(૩.૩.૭૮૬) સ્યાદુત્પાદે ફલે પુષ્પે પ્રસવો ગર્ભમોચને
(૩.૩.૭૮૭) અવિશ્વાસેઽપહ્નવેઽપિ નિકૃતાવપિ નિહ્નવઃ
(૩.૩.૭૮૮) ઉત્સેકાઽમર્ષયોરિચ્છાપ્રસરે મહ ઉત્સવઃ
(૩.૩.૭૮૯) અનુભાવઃ પ્રભાવે ચ સતાં ચ મતિનિશ્ચયે
(૩.૩.૭૯૦) સ્યાજ્જન્મહેતુઃ પ્રભવઃ સ્થાનં ચાઽઽદ્યોપલબ્ધયે
(૩.૩.૭૯૧) શૂદ્રાયાં વિપ્રતનયે શસ્ત્રે પારશવો મતઃ
(૩.૩.૭૯૨) ધ્રુવો ભભેદે ક્લીબે તુ નિશ્ચિતે શાશ્વતે ત્રિષુ
(૩.૩.૭૯૩) સ્વો જ્ઞાતાવાત્મનિ સ્વં ત્રિષ્વાત્મીયે સ્વોઽસ્ત્રિયાં ધને
(૩.૩.૭૯૪) સ્ત્રીકટીવસ્ત્રબન્ધેઽપિ નીવી પરિપણેઽપિ ચ
(૩.૩.૭૯૫) શિવા ગૌરીફેરવયોર્દ્વન્દ્વં કલહયુગ્મયોઃ
(૩.૩.૭૯૬) દ્રવ્યાઽસુ વ્યવસાયેઽપિ સત્ત્વમસ્ત્રી તુ જન્તુષુ
(૩.૩.૭૯૭) ક્લીબં નપુંસકં ષણ્ડે વાચ્યલિઙ્ગમવિક્રમે

। ઇતિ વાન્તાઃ
(૩.૩.૭૯૮) દ્વૌ વિશૌ વૈશ્યમનુજૌ દ્વૌ ચારાભિમરૌ સ્પશૌ
(૩.૩.૭૯૯) દ્વૌ રાશી પુઞ્જમેષાઽઽદ્યૌ દ્વૌ વંશૌ કુલમસ્કરૌ
(૩.૩.૮૦૦) રહઃ પ્રકાશૌ વીકાશૌ નિર્વેશો ભૃતિભોગયોઃ
(૩.૩.૮૦૧) કૃતાન્તે પુંસિ કીનાશઃ ક્ષુદ્રકર્ષકયોસ્ત્રિષુ
(૩.૩.૮૦૨) પદે લક્ષ્યે નિમિત્તેઽપદેશઃ સ્યાત્કુશમપ્સુ ચ
(૩.૩.૮૦૩) દશાઽવસ્થાઽનેકવિધાઽપ્યાશા તૃષ્ણાઽપિ ચાઽયતા
(૩.૩.૮૦૪) વશા સ્ત્રી કરિણી ચ સ્યાત્ દૃગ્જ્ઞાને જ્ઞાતરિ ત્રિષુ
(૩.૩.૮૦૫) સ્યાત્કર્કશઃ સાહસિકઃ કઠોરાઽમસૃણાવપિ
(૩.૩.૮૦૬) પ્રકાશોઽતિપ્રસિદ્ધેઽપિ શિશાવજ્ઞે ચ બાલિશઃ
(૩.૩.૮૦૭) નાશઃ ક્ષયે તિરોધાને જીવિતેશઃ પ્રિયે યમે
(૩.૩.૮૦૮) નૃશંસખડ્ગૌ નિસ્ત્રિંશાવંશુઃ   સૂર્યેઽંશવઃ કરાઃ
(૩.૩.૮૦૯) આશ્વાખ્યા શાલિશીઘ્રાર્થે પાશો બન્ધનશસ્ત્રયોઃ
। ઇતિ શાન્તાઃ
(૩.૩.૮૧૦) સુરમત્સ્યાવનિમિષૌ પુરુષાવાત્મમાનવૌ
(૩.૩.૮૧૧) કાકમત્સ્યાત્ખગૌ ધ્વાઙ્ક્ષૌ કક્ષૌ ચ તૃણવીરુધૌ
(૩.૩.૮૧૨) અભીપુઃ પ્રગ્રહે રશ્મૌ પ્રૈષઃ પ્રેષણમર્દને
(૩.૩.૮૧૩) પક્ષઃ સહાયેઽપ્યુષ્ણીષઃ શિરોવેષ્ટકિરીટયોઃ
(૩.૩.૮૧૪) શુક્રલે મૂષિકે શ્રેષ્ઠે સુકૃતે વૃષભે વૃષઃ
(૩.૩.૮૧૫) કોષોઽસ્ત્રી કુડ્મલે ખડ્ગપિધાનેઽર્થૌઘદિવ્યયોઃ
(૩.૩.૮૧૬) દ્યૂતેઽક્ષે શારિફલકેઽપ્યાકર્ષોઽથાઽક્ષમિન્દ્રિયે
(૩.૩.૮૧૭) ના દ્યૂતાઙ્ગે  કર્ષચક્રે વ્યવહારે કલિદ્રુમે
(૩.૩.૮૧૮) કર્ષૂર્વાર્ત્તા કરીષાઽગ્નિઃ કર્ષઃ કુલ્યાઽભિધાયિની
(૩.૩.૮૧૯) પુમ્ભાવે તત્ક્રિયાયાં ચ પૌરુષં વિષમપ્સુ ચ
(૩.૩.૮૨૦) ઉપાદાનેઽપ્યામિષં સ્યાદપરાધેઽપિ કિલ્બિષમ્
(૩.૩.૮૨૧) સ્યાદ્વૃષ્ટૌ  લોકધાત્વંશે વત્સરે વર્ષમસ્ત્રિયામ્
(૩.૩.૮૨૨) પ્રેક્ષા નૃત્તેક્ષણં પ્રજ્ઞા ભિક્ષા સેવાઽર્થના ભૃતિઃ
(૩.૩.૮૨૩) ત્વિટ્ શોભાઽપિ ત્રિષુ પરે ન્યક્ષં કાર્ત્સ્ન્યનિકૃષ્ટયોઃ
(૩.૩.૮૨૪) પ્રત્યક્ષેઽધિકૃતેઽધ્યક્ષો રૂક્ષસ્ત્વપ્રેમ્ણ્યચિક્કણે
(૩.૩.૮૨૫) વ્યાજસંખ્યાશરવ્યેષુ લક્ષં ઘોષૌ રવવ્રજૌ
(૩.૩.૮૨૬) કપિશીર્ષં ભિત્તિશ‍ૃઙ્ગેઽનુતર્ષશ્ચષકઃ  સુરા
(૩.૩.૮૨૭) દોષો વાતાદિકે દોષા રાત્રૌ દક્ષોઽપિ કુક્કુટે

(૩.૩.૮૨૮) શુણ્ડાગ્રભાગે ગણ્ડૂષો દ્વયોશ્ચ મુખપૂરણે
। ઇતિ ષાન્તાઃ
(૩.૩.૮૨૯) રવિશ્વેતચ્છદૌ હંસૌ સૂર્યવહ્ની વિભાવસૂ
(૩.૩.૮૩૦) વત્સૌ તર્ણકવર્ષૌ દ્વૌ સારઙ્ગાશ્ચ  દિવૌકસઃ
(૩.૩.૮૩૧) શ‍ૃઙ્ગારાઽઽદૌ  વિષે વીર્યે ગુણે રાગે દ્રવે રસઃ
(૩.૩.૮૩૨) પુંસ્યુત્તંસાવતંસૌ દ્વૌ કર્ણપૂરેઽપિ શેખરે
(૩.૩.૮૩૩) દેવભેદેઽનલે રશ્મૌ વસૂ રત્ને ધને વસુ
(૩.૩.૮૩૪) વિષ્ણૌ ચ વેધાઃ સ્ત્રી ત્વાશીર્હિતાઽઽશંસાઽહિદંષ્ટ્રયોઃ 
(૩.૩.૮૩૫) લાલસે પ્રાર્થનૌત્સુક્યે હિંસા   ચૌર્યાઽઽદિકર્મ ચ
(૩.૩.૮૩૬) પ્રસૂરશ્વાઽપિ ભૂદ્યાવૌ રોદસ્યૌ રોદસી ચ તે
(૩.૩.૮૩૭) જ્વાલાભાસૌ ન પુંસ્યર્ચિર્જ્યોતિર્ભદ્યોતદૃષ્ટિષુ
(૩.૩.૮૩૮) પાપાઽપરાધયોરાગઃ ખગબાલ્યાઽઽદિનોર્વયઃ
(૩.૩.૮૩૯) તેજઃ પુરીષયોર્વર્ચો મહશ્ચોત્સવતેજસોઃ
(૩.૩.૮૪૦) રજો ગુણે ચ સ્ત્રીપુષ્પે રાહૌ ધ્વાન્તે ગુણે તમઃ
(૩.૩.૮૪૧) છન્દઃ પદ્યેઽભિલાષે ચ તપઃ કૃચ્છ્રાઽઽદિકર્મ  ચ
(૩.૩.૮૪૨) સહો બલં સહા માર્ગો નભઃ ખં શ્રાવણો નભાઃ
(૩.૩.૮૪૩) ઓકઃ સદ્માઽઽશ્રયશ્ચૌકાઃ પય: ક્ષીરં પયોઽંબુ ચ
(૩.૩.૮૪૪) ઓજો દીપ્તૌ બલે સ્રોત ઇન્દ્રિયે નિમ્નગારયે
(૩.૩.૮૪૫) તેજઃ પ્રભાવે દીપ્તૌ ચ બલે શુક્રેઽપ્યતસ્ત્રિષુ
(૩.૩.૮૪૬) વિદ્વાન્ વિદંશ્ચ બીભત્સો હિંસ્રોઽપ્યતિશયેત્વમી 
(૩.૩.૮૪૭) વૃદ્ધપ્રશંસયોર્જ્યાયાન્ કનીયાંસ્તુ યુવાઽલ્પયોઃ
(૩.૩.૮૪૮) વરીયાંસ્તૂરુવરયોઃ સાધીયાન્ સાધુબાઢયોઃ
। ઇતિ સાન્તાઃ
(૩.૩.૮૪૯) દલેઽપિ બર્હં નિર્બન્ધોપરાગાઽર્કાઽઽદયો ગ્રહાઃ
(૩.૩.૮૫૦) દ્વાર્યાપીડે ક્વાથરસે નિર્યૂહો નાગદન્તકે
(૩.૩.૮૫૧) તુલાસૂત્રેઽશ્વાઽઽદિરશ્મૌ પ્રગ્રાહઃ પ્રગ્રહોઽપિ ચ
(૩.૩.૮૫૨) પત્નીપરિજનાઽઽદાનમૂલશાપાઃ પરિગ્રહાઃ
(૩.૩.૮૫૩) દારેષુ ચ ગૃહાઃ શ્રોણ્યામપ્યારોહો વરસ્ત્રિયાઃ
(૩.૩.૮૫૪) વ્યૂહો વૃન્દેઽપ્યહિર્વૃત્રેઽપ્યગ્નીન્દ્વર્કાસ્તમોપહાઃ
(૩.૩.૮૫૫) પરિચ્છદે નૃપાર્હેઽર્થે પરિબર્હોઽવ્યયાઃ પરે
। ઇતિ હાન્તાઃ
(૩.૩.૮૫૬) આઙીષદર્થેઽભિવ્યાપ્તૌ સીમાર્થે ધાતુયોગજે

(૩.૩.૮૫૭) આપ્રગૃહ્યસ્સ્મૃતૌ વાક્યેઽપ્યાસ્તુ સ્યાત્કોપપીડયોઃ
(૩.૩.૮૫૮) પાપકુત્સેષદર્થે કુ ધિઙ્ નિર્ભર્ત્સનનિન્દયોઃ
(૩.૩.૮૫૯) ચાઽન્વાચયસમાહારેતરેતરસમુચ્ચયે
(૩.૩.૮૬૦) સ્વસ્ત્યાશીઃ ક્ષેમપુણ્યાઽઽદૌ પ્રકર્ષે લઙ્ઘનેઽપ્યતિ
(૩.૩.૮૬૧) સ્વિત્પ્રશ્ને ચ વિતર્કે ચ તુ સ્યાદ્ભેદેઽવધારણે
(૩.૩.૮૬૨) સકૃત્ સહૈકવારે ચાપ્યારાદ્દૂરસમીપયોઃ
(૩.૩.૮૬૩) પ્રતીચ્યાં ચરમે પશ્ચાદુતાઽપ્યર્થવિકલ્પયોઃ
(૩.૩.૮૬૪) પુનસ્સહાઽર્થયોઃ શશ્વત્ સાક્ષાત્પ્રત્યક્ષતુલ્યયોઃ
(૩.૩.૮૬૫) ખેદાઽનુકમ્પાસંતોષવિસ્મયાઽઽમન્ત્રણે બત
(૩.૩.૮૬૬) હન્ત હર્ષેઽઽનુકમ્પાયાં વાક્યાઽઽરમ્ભવિષાદયોઃ
(૩.૩.૮૬૭) પ્રતિ પ્રતિનિધૌ વીપ્સાલક્ષણાઽઽદૌ પ્રયોગતઃ
(૩.૩.૮૬૮) ઇતિ હેતુપ્રકરણપ્રકર્ષાઽઽદિસમાપ્તિષુ
(૩.૩.૮૬૯) પ્રાચ્યાં પુરસ્તાત્પ્રથમે પુરાઽર્થેઽગ્રત ઇત્યપિ
(૩.૩.૮૭૦) યાવત્તાવચ્ચ સાકલ્યેઽવધૌ માનેઽવધારણે
(૩.૩.૮૭૧) મઙ્ગલાઽનન્તરારમ્ભપ્રશ્નકાર્ત્સ્ન્યેષ્વથો  અથ
(૩.૩.૮૭૨) વૃથા નિરર્થકાઽવિધ્યોર્નાનાઽનેકોભયાઽર્થયોઃ
(૩.૩.૮૭૩) નુ પૃચ્છાયાં વિકલ્પે ચ પશ્ચાત્સાદૃશ્યયોરનુ
(૩.૩.૮૭૪) પ્રશ્નાઽવધારણાઽનુજ્ઞાઽનુનયાઽઽમન્ત્રણે નનુ
(૩.૩.૮૭૫) ગર્હાસમુચ્ચયપ્રશ્નશઙ્કાસંભાવનાસ્વપિ
(૩.૩.૮૭૬) ઉપમાયાં વિકલ્પે વા સામિ ત્વર્ધે જુગુપ્સિતે
(૩.૩.૮૭૭) અમા સહ સમીપે ચ કં વારિણિ ચ મૂર્ધનિ
(૩.૩.૮૭૮) ઇવેત્થમર્થયોરેવં નૂનં તર્કેઽર્થનિશ્ચયે
(૩.૩.૮૭૯) તૂષ્ણીમર્થે સુખે જોષં કિં  પૃચ્છાયાં જુગુપ્સને
(૩.૩.૮૮૦) નામ પ્રાકાશ્યસંભાવ્યક્રોધોપગમકુત્સને
(૩.૩.૮૮૧) અલં ભૂષણપર્યાપ્તિશક્તિવારણવાચકમ્
(૩.૩.૮૮૨) હું  વિતર્કે પરિપ્રશ્ને સમયાઽન્તિકમધ્યયોઃ
(૩.૩.૮૮૩) પુનરપ્રથમે ભેદે નિર્નિશ્ચયનિષેધયોઃ 
(૩.૩.૮૮૪) સ્યાત્પ્રબન્ધે ચિરાઽતીતે નિકટાઽઽગામિકે પુરા
(૩.૩.૮૮૫) ઊરર્યૂરી ચોરરી ચ વિસ્તારેઽઙ્ગીકૃતૌ  ત્રયમ્
(૩.૩.૮૮૬) સ્વર્ગે પરે ચ લોકે સ્વર્વાર્તાસંભાવ્યયોઃ કિલ
(૩.૩.૮૮૭) નિષેધવાક્યાઽલઙ્કારજિજ્ઞાસાઽનુનયે ખલુ
(૩.૩.૮૮૮) સમીપોભયતશ્શીઘ્રસાકલ્યાઽભિમુખેઽભિતઃ

(૩.૩.૮૮૯) નામપ્રાકાશ્યયોઃ પ્રદુર્મિથોઽન્યોન્યં   રહસ્યપિ
(૩.૩.૮૯૦) તિરોઽન્તર્ધૌ તિર્યગર્થે હા વિષાદશુગર્તિષુ 
(૩.૩.૮૯૧) અહહેત્યદ્ભુતે ખેદે હિ હેતાવવધારણે
। ઇતિ નાનાઽર્થવર્ગઃ ૩, અત્ર મૂલશ્લોકાઃ ૨૫૬॥ ક્ષે।શ્લો। ૨૪ ॥

અવ્યયવર્ગઃ।

(૩.૪.૮૯૨) ચિરાય ચિરરાત્રાય ચિરસ્યાઽઽદ્યાશ્ચિરાઽર્થકાઃ
(૩.૪.૮૯૩) મુહુઃ  પુનઃ પુનઃ શશ્વદભીક્ષ્ણમસકૃત્ સમાઃ
(૩.૪.૮૯૪) સ્રાગ્ ઝટિત્યઞ્જસાઽહ્નાય દ્રાઙ્ મઙ્ક્ષુ સપદિ દ્રુતે
(૩.૪.૮૯૫) બલવત્સુષ્ઠુ કિમુત સ્વત્યતીવ ચ નિર્ભરે
(૩.૪.૮૯૬) પૃથગ્ વિનાઽન્તરેણર્તે હિરુઙ્ નાના ચ વર્જને
(૩.૪.૮૯૭) યત્ તદ્ યતસ્તતો હેતાવસાકલ્યે તુ ચિચ્ ચન
(૩.૪.૮૯૮) કદાચિજ્જાતુ સાર્ધં તુ સાકં સત્રા સમં સહ
(૩.૪.૮૯૯) આનુકૂલ્યાઽર્થકં પ્રાધ્વં વ્યર્થકે તુ વૃથા મુધા
(૩.૪.૯૦૦) આહો ઉતાહો કિમુત વિકલ્પે કિં  કિમૂત ચ
(૩.૪.૯૦૧) તુ હિ ચ સ્મ હ વૈ પાદપૂરણે પૂજને સ્વતિ
(૩.૪.૯૦૨) દિવાઽહ્નીત્યથ દોષા ચ નક્તં ચ રજનાવિતિ
(૩.૪.૯૦૩) તિર્યગર્થે સાચિ તિરોઽપ્યથ સંબોધનાઽર્થકાઃ
(૩.૪.૯૦૪) સ્યુઃ પ્યાટ્ પાડઙ્ગ  હે હૈ ભોઃ સમયા નિકષા હિરુક્
(૩.૪.૯૦૫) અતર્કિતે   તુ સહસા સ્યાત્ પુરઃ પુરતોઽગ્રતઃ
(૩.૪.૯૦૬) સ્વાહા દેવહવિર્દાને શ્રૌષટ્ વૌષટ્ વષટ્ સ્વધા
(૩.૪.૯૦૭) કિઞ્ચિદીષન્ મનાગલ્પે પ્રેત્યાઽમુત્ર ભવાઽન્તરે
(૩.૪.૯૦૮) વ વા યથા તથેવૈવં સામ્યેઽહો હીતિ વિસ્મયે
(૩.૪.૯૦૯) મૌને તુ તૂષ્ણીં  તૂષ્ણીકાં સદ્યઃ સપદિ તત્ક્ષણે
(૩.૪.૯૧૦) દિષ્ટ્યા સમુપજોષં ચેત્યાનન્દેઽથાઽન્તરેઽન્તરા
(૩.૪.૯૧૧) અન્તરેણ ચ મધ્યે સ્યુઃ પ્રસહ્ય તુ હઠાર્થકમ્
(૩.૪.૯૧૨) યુક્તે દ્વે સાંપ્રતં સ્થાનેઽભીક્ષ્ણં શશ્વદનારતે
(૩.૪.૯૧૩) અભાવે નહ્ય નો નાઽપિ મા સ્મ માઽલં ચ વારણે
(૩.૪.૯૧૪) પક્ષાઽન્તરે ચેદ્યદિ ચ તત્ત્વે ત્વદ્ધાઽઞ્જસા દ્વયમ્
(૩.૪.૯૧૫) પ્રાકાશ્યે પ્રાદુરાવિઃ સ્યાદોમેવં પરમં મતે
(૩.૪.૯૧૬) સમન્તતસ્તુ પરિતઃ સર્વતો વિષ્વગિત્યપિ

(૩.૪.૯૧૭) અકામાઽનુમતૌ કામમસૂયોપગમેસ્તુ ચ
(૩.૪.૯૧૮) નનુ ચ સ્યાદ્વિરોધોક્તૌ કશ્ચિત્ કામપ્રવેદને
(૩.૪.૯૧૯) નિષ્ષમં દુષ્ષમં ગર્હ્યે યથાસ્વં તુ યથાયથમ્
(૩.૪.૯૨૦) મૃષા મિથ્યા ચ વિતથે યથાર્થં તુ યથાતથમ્
(૩.૪.૯૨૧) સ્યુરેવં તુ પુનર્વૈ વેત્યવધારણવાચકાઃ
(૩.૪.૯૨૨) પ્રાગતીતાઽર્થકં નૂનમવશ્યં નિશ્ચયે દ્વયમ્
(૩.૪.૯૨૩) સંવદ્ વર્ષેઽવરે ત્વર્વાગામેવં સ્વયમાત્મના
(૩.૪.૯૨૪) અલ્પે નીચૈર્મહત્યુચ્ચૈઃ પ્રાયો ભૂમ્ન્યદ્રુતે શનૈઃ
(૩.૪.૯૨૫) સના નિત્યે બહિર્બાહ્યે સ્માઽતીતેઽસ્તમદર્શને
(૩.૪.૯૨૬) અસ્તિ સત્વે રુષોક્તાવુ ઊં પ્રશ્નેઽનુનયે ત્વયિ
(૩.૪.૯૨૭) હું  તર્કે સ્યાદુષા રાત્રેરવસાનેનમો નતૌ
(૩.૪.૯૨૮) પુનરર્થેઽઙ્ગ  નિન્દાયાં દુષ્ઠુ સુષ્ઠુ પ્રશંસને
(૩.૪.૯૨૯) સાયં સાયે પ્રગે પ્રાતઃ પ્રભાતે નિકષાઽન્તિકે
(૩.૪.૯૩૦) અમાઽનુગુણ્યે સ્મરણે હું  ફડ્ વિઘ્નનિરાકૃતૌ
(૩.૪.૯૩૧) અઙ્ગીકૃતૌ  સ્યાદર્થે હૂં  હીનસંબોધતે ત્વરે
(૩.૪.૯૩૨) પરુત્ પરાર્થૈષમોઽબ્દે પૂર્વે પૂર્વતરે યતિ
(૩.૪.૯૩૩) અદ્યઽત્રાઽહ્ન્યથ  પૂર્વેઽહ્નીત્યાદૌ પૂર્વોત્તરાઽપરાત્
(૩.૪.૯૩૪) તથાઽધરાઽન્યાઽન્યતરેતરાત્પૂર્વેદ્યુરાઽઽદયઃ
(૩.૪.૯૩૫) ઉભયદ્યુશ્ચોભયેદ્યુઃ પરેત્વહ્નિ પરેદ્યવિ
(૩.૪.૯૩૬) હ્યો ગતેઽનાગતેઽહ્નિ શ્વઃ પરશ્વસ્તુ પરેઽહનિ
(૩.૪.૯૩૭) તદા તદાનીં  યુગપદેકદા સર્વદા સદા
(૩.૪.૯૩૮) એતર્હિ  સમ્પ્રતીઽદાનીમધુના સામ્પ્રતં તથા
(૩.૪.૯૩૯) દિગ્દેશકાલે પૂર્વાઽઽદૌ પ્રાગુદક્પ્રત્યગાઽઽદયઃ

લિઙ્ગાઽઽદિસંગ્રહવર્ગઃ ।

। અથ લિઙ્ગાઽઽદિસંગ્રહવર્ગઃ  ૫
(૩.૫.૯૪૦) સલિઙ્ગશાસ્ત્રૈઃ  સન્નાઽઽદિ કૃત્ તદ્ધિત સમાસજૈઃ
(૩.૫.૯૪૧) અનુક્તૈઃ સંગ્રહે લિઙ્ગં  સંકીર્ણવદિહોન્નયેત્
(૩.૫.૯૪૨) લિઙ્ગશેષવિધિર્વ્યાપી  વિશેષૈર્યદ્યબાધિતઃ
(૩.૫.૯૪૩) સ્ત્રિયામીદૂદ્વિરામૈકાઽચ્ સયોનિપ્રાણિનામ ચ
(૩.૫.૯૪૪) નામ વિદ્યુન્નિશાવલ્લીવીણાદિગ્ભૂનદીહ્રિયામ્

(૩.૫.૯૪૫) અદન્તૈર્દ્વિગુરેકાઽર્થો   ન સ પાત્રયુગાઽઽદિભિઃ
(૩.૫.૯૪૬) તલ્વૃન્દે યેનિકટ્યત્રા વૈરમૈથુનિકાઽઽદિવુન્
(૩.૫.૯૪૭) સ્ત્રીભાવાઽઽદાવનિ ક્તિણ્ ણ્વુલ્ ણચ્ ણ્વુચ્ ક્યબ્ યુજિઞ્ઙ્ નિ શાઃ
(૩.૫.૯૪૮) ઉણાઽઽદિષુ નિરૂરીશ્ચ ઙ્યાષૂડન્તં ચલં સ્થિરમ્
(૩.૫.૯૪૯) તત્ક્રીડાયાં પ્રહરણં ચેન્ મૌષ્ટા પાલ્લવા ણ દિક્
(૩.૫.૯૫૦) ઘઞો ઞઃ સા ક્રિયાઽસ્યાં ચેદ્ દાણ્ડપાતા હિ ફાલ્ગુની
(૩.૫.૯૫૧) શ્યૈનમ્પાતા ચ મૃગયા તૈલમ્પાતા સ્વધેતિ દિક્
(૩.૫.૯૫૨) સ્ત્રી સ્યાત્કાચિન્ મૃણાલ્યાઽઽદિર્વિવક્ષાઽપચયે   યદિ
(૩.૫.૯૫૩) લઙ્કા શેફાલિકા ટીકા ધાતકીપઞ્ચિકાઽઽઢકી
(૩.૫.૯૫૪) સિધ્રકા સારિકા હિક્કા પ્રાચિકોલ્કા પિપીલિકા
(૩.૫.૯૫૫) તિન્દુકી કણિકા ભઙ્ગિઃ  સુરઙ્ગાસૂચિમાઢયઃ
(૩.૫.૯૫૬) પિચ્છા વિતણ્ડા કાકિણ્યશ્ચૂર્ણિઃ   શાણી દ્રુણી દરત્
(૩.૫.૯૫૭) સાતિઃ કન્થા તથાઽઽસન્દી નાભી રાજસભાઽપિ ચ
(૩.૫.૯૫૮) ઝલ્લરી ચર્ચરી પારી હોરા લટ્વા ચ સિધ્મલા
(૩.૫.૯૫૯) લાક્ષા લિક્ષા ચ ગણ્ડૂષા ગૃધ્રસી ચમસી મસી
। ઇતિ સ્ત્રીલિઙ્ગ  સંગ્રહઃ
(૩.૫.૯૬૦) પુંસ્ત્વે સભેદાઽનુચરાઃ સપર્યાયાઃ સુરાઽસુરાઃ
(૩.૫.૯૬૧) સ્વર્ગયાગાઽદ્રિમેઘાઽબ્ધિ દ્રુ કાલાઽસિશરાઽરયઃ
(૩.૫.૯૬૨) કરગણ્ડોષ્ઠદોર્દન્તકણ્ઠકેશનખસ્તનાઃ
(૩.૫.૯૬૩) અહ્નાઽહાઽન્તાઃ ક્ષ્વેડભેદા રાત્રાઽન્તાઃ પ્રાગસંખ્યકાઃ
(૩.૫.૯૬૪) શ્રીવેષ્ટાદ્યાશ્ચ નિર્યાસા અસન્નન્તા અબાધિતાઃ
(૩.૫.૯૬૫) કશેરુજતુવસ્તૂનિ હિત્વા તુરુવિરામકાઃ
(૩.૫.૯૬૬) કષણભમરોપાન્તા યદ્યદન્તા અમી અથ
(૩.૫.૯૬૭) પથનયસટોપાન્તા ગોત્રાખ્યાશ્ચરણાઽઽહ્વયાઃ
(૩.૫.૯૬૮) નામ્ન્યકર્તરિ ભાવે ચ ઘઞ્ જબ્ નઙ્ ણ ઘાઽથુચઃ
(૩.૫.૯૬૯) લ્યુઃ કર્તરીમનિચ્ ભાવે કો ઘોઃ કિઃ પ્રાઽઽદિતોન્યતઃ
(૩.૫.૯૭૦) દ્વન્દ્વેઽશ્વવડવાવશ્વવડવા ન સમાહૃતે
(૩.૫.૯૭૧) કાન્તઃ સૂર્યેન્દુપર્યાયપૂર્વોઽયઃ પૂર્વકો।પિ ચ
(૩.૫.૯૭૨) વટકશ્ચાઽનુવાકશ્ચ રલ્લકશ્ચ કુડઙ્ગકઃ
(૩.૫.૯૭૩) પુઙ્ખો  ન્યૂઙ્ખઃ  સમુદ્રશ્ચ વિટપટ્ટધટાઃ ખટાઃ
(૩.૫.૯૭૪) કોટ્ટારઘટ્ટહટ્ટાશ્ચ પિણ્ડગોણ્ડપિચણ્ડવત્
(૩.૫.૯૭૫) ગડુઃ કરણ્ડો લગુડો કરણ્ડશ્ચ કિણો ઘુણઃ

(૩.૫.૯૭૬) દૃતિસીમન્તહરિતો રોમન્થોદ્ગીથબુદ્બુદાઃ
(૩.૫.૯૭૭) કાસમર્દોઽર્બુદઃ કુન્દઃ  ફેનસ્તૂપૌ સયૂપકૌ
(૩.૫.૯૭૮) આતપઃ ક્ષત્રિયે નાભિઃ કુણપક્ષુરકેદરાઃ
(૩.૫.૯૭૯) પૂરક્ષુરપ્રચુક્રાશ્ચ ગોલહિઙ્ગુલપુદ્ગલાઃ
(૩.૫.૯૮૦) વેતાલભલ્લમલ્લાશ્ચ પુરાડાશોઽપિ પટ્ટિશઃ
(૩.૫.૯૮૧) કુલ્માષો રભસશ્ચૈવ સકટાહઃ પતદ્રહઃ
। ઇતિ પુંલિઙ્ગશેષસંગ્રહઃ
(૩.૫.૯૮૨) દ્વિહીનેઽન્યચ્ચ ખાઽરણ્યપર્ણશ્વભ્રહિમોદકમ્
(૩.૫.૯૮૩) શીતોષ્ણમાંસરુધિરમુખાઽક્ષિદ્રવિણં બલમ્
(૩.૫.૯૮૪) ફલહેમશુલ્બલોહસુખદુહ્ખશુભાઽશુભમ્
(૩.૫.૯૮૫) જલપુષ્પાણિ લવણં વ્યઞ્જનાન્યનુલેપનમ્
(૩.૫.૯૮૬) કોટ્યાઃ શતાઽઽદિસંખ્યાઽન્યા વા લક્ષા નિયુતં ચ તત્
(૩.૫.૯૮૭) દ્વયષ્કમસિસુસન્નન્તં યદનાઽન્તમકર્તરિ
(૩.૫.૯૮૮) ત્રાન્તં સલોપધં શિષ્ટં રાત્રં પ્રાક્સંખ્યયાઽન્વિતમ્
(૩.૫.૯૮૯) પાત્રાઽઽદ્યદન્તૈરેકાઽર્થો દ્વિગુર્લક્ષ્યાઽનુસારતઃ
(૩.૫.૯૯૦) દ્વન્દ્વૈક્ત્વાઽઽવ્યયીભાવૌ પથઃ સંખ્યાઽવ્યયાત્પરઃ
(૩.૫.૯૯૧) શડ્યાશ્છાયા બહૂનાં ચેદ્વિચ્છાયં સંહતૌ સભા
(૩.૫.૯૯૨) શાલાઽર્થાઽપિ પરા રાજાઽમનુષ્યાઽર્થાદરાજકાત્
(૩.૫.૯૯૩) દાસીસભં નૃપસભં રક્ષસ્સભમિમા દિશઃ
(૩.૫.૯૯૪) ઉપજ્ઞોપક્રમાઽન્તશ્ચ તદાઽઽદિત્વપ્રકાશને
(૩.૫.૯૯૫) કોપજ્ઞકોપક્રમાઽઽદિ કન્થોશીનરનામસુ
(૩.૫.૯૯૬) ભાવે ન ણકચિદ્ભ્યોઽન્યે સમૂહે ભાવકર્મણોઃ
(૩.૫.૯૯૭) અદન્તપ્રત્યયાઃ પુણ્યસુદિનાભ્યાં ત્વહઃ પરઃ
(૩.૫.૯૯૮) ક્રિયાઽવ્યયાનાં ભેદકાન્યેકત્વેઽપ્યુક્થતોટકે
(૩.૫.૯૯૯) ચોચં પિચ્છં ગૃહસ્થૂણં તિરીટં મર્મ યોજનમ્
(૩.૫.૧૦૦૦) રાજસૂયં વાજપેયં ગદ્યપદ્યે કૃતૌ કવેઃ
(૩.૫.૧૦૦૧) માણિક્યભાષ્યસિન્દૂરચીરચીવરપિઞ્જરમ્
(૩.૫.૧૦૦૨) લોકાયતં હરિતાલં વિદલસ્થાલબાહ્લિકમ્
। ઇતિ નપુંસકશેષસંગ્રહઃ
(૩.૫.૧૦૦૩) પુન્નપુંસકયોઃ શેષોઽર્ધર્ચપિણ્યાકકણ્ટકાઃ
(૩.૫.૧૦૦૪) મોદકસ્તણ્ડકષ્ટઙ્કઃ શાટકઃ કર્પટોઽર્બુદઃ
(૩.૫.૧૦૦૫) પાતકોદ્યોગચરકતમાલામલકા નડઃ

(૩.૫.૧૦૦૬) કુષ્ઠં મુણ્ડં શીધુ બુસ્તં ક્ષ્વેડિતં ક્ષેમકુટ્ટિમમ્
(૩.૫.૧૦૦૭) સંગમં શતમાનાઽર્મશમ્બલાઽવ્યયતાણ્ડવમ્
(૩.૫.૧૦૦૮) કવિયં કન્દકાર્પાસં પારાવારં યુગન્ધરમ્
(૩.૫.૧૦૦૯) યૂપં પ્રગ્રીવપાત્રીવે યૂષં ચમસચિક્કસૌ
(૩.૫.૧૦૧૦) અર્ધર્ચાઽઽદૌ ઘૃતાઽઽદીનાં પુંસ્ત્વાઽઽદ્યં વૈદિકં ધ્રુવમ્
(૩.૫.૧૦૧૧) તન્ નોક્તમિહ લોકેઽપિ તચ્ ચેદસ્ત્યસ્તુ શેષવત્
। ઇતિ પુન્નપુંસકશેષસંગ્રહઃ
(૩.૫.૧૦૧૨) સ્ત્રીપુંસયોરપત્યાઽન્તા દ્વિચતુષ્ષટ્પદોરગાઃ
(૩.૫.૧૦૧૩) જાતિભેદાઃ પુમાખ્યાશ્ચ સ્ત્રીયોગૈઃ સહ મલ્લકઃ
(૩.૫.૧૦૧૪) ઊર્મિર્વરાટકઃ   સ્વાતિર્વર્ણકો ઝાટલિર્મનુઃ
(૩.૫.૧૦૧૫) મૂષા સૃપાટી કર્કન્ધૂર્યષ્ટિઃ શાટી કટી કુટી
। ઇતિ સ્ત્રીપુંસશેષસંગ્રહઃ
(૩.૫.૧૦૧૬) સ્ત્રીનપુંસકયોર્ભાવક્રિયયોઃ વ્યઞ્ ક્વચિચ્ચ વુઞ્
(૩.૫.૧૦૧૭) ઔચિત્યમૌચિતી મૈત્રી મૈત્ર્યં વુઞ્ પ્રાગુદાહૃતઃ
(૩.૫.૧૦૧૮) ષષ્ઠ્યન્તપ્રાક્પદાઃ સેનાછાયાશાલાસુરાનિશાઃ
(૩.૫.૧૦૧૯) સ્યાદ્વા નૃસેનં શ્વનિશં ગોશાલમિતરે ચ દિક્
(૩.૫.૧૦૨૦) આબન્નન્તોત્તરપદો દ્વિગુશ્ચાઽપુંસિ નશ્ચ લુપ્
(૩.૫.૧૦૨૧) ત્રિખટ્વં ચ ત્રિખટ્વી ચ ત્રિતક્ષં ચ ત્રિતક્ષ્યપિ
। ઇતિ સ્ત્રીનપુંસકશેષસંગ્રહઃ
(૩.૫.૧૦૨૨) ત્રિષુ પાત્રી પુટી વાટી પેટી કુવલદાડિમૌ
(૩.૫.૧૦૨૩) ઇતિ ત્રિલિઙ્ગશેષસંગ્રહઃ
(૩.૫.૧૦૨૪) પરં લિઙ્ગં  સ્વપ્રધાને દ્વન્દ્વે તત્પુરુષેઽપિ તત્
(૩.૫.૧૦૨૫) અર્થાઽન્તાઃ પ્રાદ્યલમ્પ્રાપ્તાઽઽપન્નપૂર્વાઃ પરોપગાઃ
(૩.૫.૧૦૨૬) તદ્ધિતાઽર્થો દ્વિગુઃ સંખ્યાસર્વનામતદન્તકાઃ
(૩.૫.૧૦૨૭) બહુર્વ્રીહિરદિઙ્નામ્નામુન્નેયં  તદુદાહૃતમ્
(૩.૫.૧૦૨૮) ગુણદ્રવ્યક્રિયાયોગોપાધયઃ પરગામિનઃ
(૩.૫.૧૦૨૯) કૃતહ્કર્તર્યસંજ્ઞાયાં  કૃત્યાઃ કર્તરિ કર્મણિ
(૩.૫.૧૦૩૦) અણાદ્યન્તાસ્તેન રક્તાદ્યર્થે નાનાઽર્થભેદકાઃ
(૩.૫.૧૦૩૧) ષટ્સંજ્ઞકાસ્ત્રિષુ સમા યુષ્મદસ્મત્તિઙ્વ્યયમ્
(૩.૫.૧૦૩૨) પરં વિરોધે શેષં તુ જ્ઞેયં શિષ્ટપ્રયોગતઃ
ઇતિ લિઙ્ગાઽદિસંગ્રહવર્ગઃ : ૫, અત્ર મૂલશ્લોકાઃ ૪૬
ઇત્યમરસિંહકૃતૌ   નામલિઙ્ગાઽનુશાસને

સામાન્યકાણ્ડસ્તૃતીયઃ સાઽઙ્ગ  એવ સમર્થિતઃ 
ઇતિ તૃતીયઃ સામાન્યકાણ્ડઃ સમાપ્તઃ
ઇત્યમરસિંહકૃતં   નામલિઙ્ગાઽનુશાસનમ્
કાણ્ડત્રયાઽઽત્મકં સાઙ્ગોપાઙ્ગં   સમ્પૂર્ણતામગાત્ ।

અત્ર મૂલશ્લોકાઃ: ૪૮૦, ક્ષે। શ્લોકાઃ:૨૫ સર્વે ચ મિલિત્વા:૫૧૩
અમરકોશસ્થશ્લોકાનાં કોષ્ટકમ્
પ્ર. કાણ્ડે મૂ. શ્લો. ૨૮૧, ક્ષે. શ્લો. ૧૮, સર્વે ચ મિલિત્વા ૨૯૯
દ્વિ. કાણ્ડે મૂ. શ્લો. ૭૩૫, ક્ષે. શ્લો. ૧૪, સર્વે ચ મિલિત્વા ૭૫૦
ત્રિ. કાણ્ડે મૂ. શ્લો. ૪૮૦, ક્ષે. શ્લો. ૨૫, સર્વે ચ મિલિત્વા ૫૧૩
એવં સર્વેષાં કાણ્ડાનાં યોગઃ મૂ. શ્લો. ૧૪૯૭, ક્ષે.શ્લો. ૫૮, સર્વે ચ
મિલિત્વા ૧૫૬૩

